
U fokusu...

Prilikom izrade revidiranih projekcija prihoda od indirektnih poreza za period 2025-2028, koje
objavljujemo u ovom Biltenu, a koje su dostavljene fiskalnim vlastima BiH polovinom oktobra
2025., na raspolaganju su bili analiticki podaci o vanjskotrgovinskoj razmjeni BiH samo za osam
mjeseci 2025. Najnoviji podaci Agencije za statistiku BiH za devet mjeseci 2025., omogucavaju
sagledavanje trendova. Za naplatu prihoda od carina relevantan je uvoz roba iz treéih zemalja i
dijela roba iz EU koje su ostale pod rezimom carina. Poredenja uvoza u apsolutnom iznosu
pokazuju da su uvoz iz EU i tre¢ih zemalja u trecem kvartalu 2025. bili skoro identi¢ni

vrijednostima iz drugog kvartala 2025. (Grafikon 1).

Medutim, kvartalna poredenja uvoza (G/G) pokazuju snazne oscilacije uvoza iz EU. Maksimalna
kvartalna stopa rasta je ostvarena jos u prvom kvartalu, a stope rasta su u rasponu 0,1% - 3,1%.
Kvartalni trendovi kod uvoza iz treé¢ih zemalja su isto tako oscilatorni, ali su stope rasta znacajno
viSe, u rasponu 5,3% - 8,6% (Grafikon 2).

indirektnih poreza

Prema projekcijama DEP-a, u 2025. godini se oCekuje realni rast
BDP-a od 2,3%. Na osnovu raspolozivih izvjeStaja medunarodnih
referentnih institucija koji ukazuju na nastavak trenda rasta
ekonomske aktivnosti u svijetu i zemljama EU, te na bazi
raspolozivih podataka i makroekonomskih modela, u DEP-u
projektuju realni rast BDP-a od 2,6% u 2026. godini dok se u
2027. i 2028. godini moZe ocekivati ekonomski rast od 3,0%. i
3,1%, respektivno.

U 2006. godini je prikupljeno 4,12 mird KM neto prihoda od
indirektnih poreza na JR UIO. U skoro svim godinama od
uvodenja PDV-a zabiljeZen je rast prikupljenih prihoda na JR UIO.
Izuzeci su bile: ,krizna“ 2009. godina kada je ostvaren pad
prihoda od 9,9%, stagnacija i blaZi pad prihoda u 2012. i 2013.
godini, te pad u 2020. godini od 9,3% kao posljedica efekata
virusa korona. U svim ostalim godinama zabiljeZen je rast, a
najvedi je ostvaren u 2021. godini, i to po stopi od 16,7%. U
2024. godini je ostvaren godisnji rast prihoda od indirektnih
poreza od 12% i rekordna nominalna naplata od uvodenja PDV-a
uiznosu od 9,45 mird KM.

Iz pregleda trendova neto naplate indirektnih poreza za devet
mjeseci 2025. implicira da je start i prolje¢e 2025. godine
obiljeZila losija naplata prihoda od indirektnih poreza. U ostalim
mjesecima su ostvarene pozitivne stope rasta, pri ¢emu su se u
Cetiri mjeseca stope kretale u rasponu 9%-16%. Oscilatorni
trendovi u naplati indirektnih poreza nastavljeni su i u septembru
kada su ponovo ostvareni visoki neto efekti, a kumulativni neto
apsolutni rast prihoda za devet mjeseci iznosi 399,7 mil KM.

Projektirana neto naplata prihoda od indirektnih poreza u 2025.
godini iznosi 9.977,3 mil KM, Sto je za 5,6% vise u odnosu na
prethodnu godinu. Projektirane stope rasta neto prihoda od
indirektnih poreza za 2026., 2027. i 2028. godinu iznose 4,5%,
4,2% i 3,9% respektivno. Projekcija prihoda u navedenom
periodu  zasnovana  je na projektiranim relevantnim
makroekonomskim pokazateljima, istorijskoj sezonskoj shemi
naplate i projekcijama pojedinih kategorija prihoda za 2025.
godinu.

Ostvarenje projektiranog nivoa prihoda od indirektnih poreza u
periodu 2025-2028 je podlozno sljedeéim rizicima: svim rizicima
za ostvarenje projektiranih makroekonomskih pokazatelja (DEP) i
rizicima koji se odnose na samu naplatu prihoda od indirektnih
poreza, a koji mogu biti pozitivni ili negativni (povrat PDV-a na
kupovinu prvog stambenog objekta, rizici u vezi oslobadanja
pladanja putarine, mogudi rast potrosnje derivata u BiH zbog
uvodenja americkih sankcija Naftnoj industriji Srbije, ukidanje
carina na uvoz roba porijeklom iz SAD i dr.).

I OSNOVE I PRETPOSTAVKE REVIDIRANIH PROJEKCIJA PRIHODA OD INDIREKTNIH
POREZA

Revidirane projekcije prihoda od indirektnih poreza temelje se na projekcijama makroekonomskih
pokazatelja Direkcije za ekonomsko planiranje (DEP) iz septembra 2025. godine, a uzimaju u obzir
trendove naplate indirektnih poreza, te tekuce vladine politike u oblasti indirektnog oporezivanja
(osnovni ili baseline scenario).

Izmjena Zakona o PDV-u kojom se uvodi pravo na povrat PDV-a na kupovinu prvog stambenog
objekta’ stupile su na snagu 12.04.2025. godine, ali ¢e se primjenjivati nakon stupanja na snagu
izmjena Pravilnika o primjeni Zakona o PDV-a. Izmjenama Pravilnika ¢e se precizirati uslovi za
primjenu prava na povrat PDV-a. Iz tog razloga, u vrijeme izrade ovog dokumenta, nije moguce
procijeniti gubitke u naplati indirektnih poreza po ovom oshovu, te potencijalni efekti na naplatu
prihoda od PDV-a nisu ukljuceni u projekcije prihoda od indirektnih poreza.

Efekti:
- pokretanja pravnih postupaka privrednih subjekata (rudnici i termoelektrane) koji su do
dono$enja Rjedenja Vije¢a za drzavnu pomo¢ BiH? bili korisnici oslobadanja putarine,
- eventualnog ukidanja carina na uvoz roba porijeklom iz SAD, i
- uvodenja americkih sankcija Naftnoj industriji Srbije,
takode nisu ukljuceni u projekcije prihoda, nego su detaljno obrazloZeni u poglavlju IV “Rizici”.

1. Projekcije makroekonomskih pokazatelja, DEP

1.1. Projekcije, DEP, septembar 2025

Ekonomska kretanja u 2024. godini

Projekcije makroekonomskih pokazatelja izradene od strane DEP-a oslanjaju se na preliminarne
podatke Agencije za statistiku BiH (BHAS) prema kojima je u 2024. godini u BiH ostvaren
nominalni rast BDP-a od 2,6%, izracunato prema rashodovnom pristupu.

Projekcije za 2025. godinu

U Tabeli 1. su predstavljene posljednje projekcije DEP-a (DEP, septembar 2025) nominalnog i
realnog rasta BDP-a za period 2025-2028.

Tabela 1. Projekcija rasta BDP-a, DEP, septembar 2025

Zvanicni podaci Projekcije

2023 2024 2025 2026 2027 2028
Nominalni rast 11,7 6,0 5,2 5,2 5,0 5,0
Realni rast 4,1 2,6 2,3 2,6 3,0 3,1

Izvor: DEP, septembar 2025. godine

U DEP-ovom dokumentu makroekonomskih projekcija se navodi da BHAS procjenjuje da je realni
rast BDP-a iznosio 1,7% u prvom kvartalu 2025. godine. Zakljuuju da je domaca traznja kroz
povecanje potrosnje i investicija predstavljala osnovni izvor rasta, te da je doprinos trgovinskog
bilansa bio blago negativan. Prema projekcijama DEP-a, u 2025. godini se oCekuje realni rast BDP-

1 Sluzbeni glasnik BiH" br. 20/25
2 Sluzbeni glasnik BiH" br. 49/23 i ,Sluzbeni glasnik BiH" 63/23

a od 2,3%. Kao i u prvom kvartalu, domaca traznja, kroz povecanje finalne potrosnje i djelimicno
investicija, trebala bi predstavljati glavno uporiste rasta. Projektirani realni rast finalne potrosnje
iznosi 2,2%, a doprinos iste u rastu BDP-a 1,9 p.p. Doprinos investicija projektiranom realnom
rastu BDP-a iznosi oko 1,3 p.p., a doprinos trgovinskog bilansa -0,9 p.p.

Projekcije za 2026. godinu

Na osnovu trenutno raspolozivih izvjeStaja medunarodnih referentnih institucija koji ukazuju na
nastavak trenda rasta ekonomske aktivnosti u svijetu i zemljama EU, te na bazi raspolozivih
podataka i makroekonomskih modela, u DEP-u projektuju realni rast BDP-a od 2,6% u 2026.
godini. Pretpostavke u osnovnom scenariju DEP-ovih projekcija predstavljaju nesto povoljnije
vanjsko okruzenje, te stablizacija internih dinamika u zemlji. Projektirani doprinos finalne
potrosnje ekonomskom rastu iznosi 1,8 p.p., investicija 1,2 p.p., a vanjskotrgovinske razmjene -
0,4 p.p.

Projekcije za 2027. i 2028. godinu

Prilikom izrade projekcija ekonomskih kretanja u medunarodnom ekonomskom okruzenju DEP je
koristila dostupno izdanje Evropske centralne banke® prema kojem projektirani realni ekonomski
rast u Eurozoni u 2027. godini iznosi 1,3%, dok ocekivana stopa inflacije iznosi 1,9%.* Osim
eksternih dinamika, u DEP-u isti¢u da bitan faktor za ekonomski rast u zemlji tokom perioda 2027-
2028 predstavlja i institucionalni kapacitet zemlje u provodenju strukturalnih reformi. Prema
projekcijama DEP-a u BiH se moze ocekivati ekonomski rast od 3,0% u 2027. i 3,1% u 2028.
godini.

1.2. DEP, revizija projekcija makroekonomskih pokazatelja za BiH

Na osnovu Grafikona 1. se mogu uporediti DEP-ove posljednje projekcije (septembar 2025) sa
prethodnim (mart 2025), a koje se odnose na stope rasta BDP-a i njegovih komponenti.

Podaci za 2024. godinu

Visina ostvarenog BDP-a u 2024. godini koja je navedena u DEP-ovom dokumentu iz septembra
2025. kao zvani¢ni podatak (preuzet od BHAS) visa je u odnosu na DEP-ove projekcije iz marta
2025. godine. Serija podataka koja je prezentovana u posljednjoj publikaciji Agencije za statistiku
BiH®> se razlikuje od serije za duzi niz godina koja je objavljena ranije, a BHAS to objadnjava
izmjenama nastalim zbog revizije podataka za izdatke za krajnju potrosnju domadinstava,
podataka o ulaganjima u bruto investicije u stalna sredstva i u podacima Centralne banke BiH.®

Zvanicna stopa rasta BDP-a za 2024. godinu visa je za 0,8 p.p. u odnosu na DEP-ove projekcije iz
marta. Posmatrano po kategorijama, stopa nominalnog rasta uvoza visa je za 1 p.p., izvoza niza
za 0,3 p.p, a nominalne privatne potrosnje veca za visokih 1,75 p.p.

3 European Central Bank staff macroeconomic projections for the euro area (September 2025)

* DEP navodi raspoloZivost medunarodnih podataka kao dodatni izazov za izradu makroekonomskih projekcija, jer jesenje
izdanje prognoza ECFIN-a nije bilo raspolozivo u vrijeme pripreme njihovog izvjestaja.

5 Bruto domadi proizvod za Bosnu i Hercegovinu za 2024. godinu, Rashodni pristup, prvi rezultati; BHAS, septembar 2025.
6 BHAS navodi da “revizija krajnje potrodnje domacinstava i podataka o ulaganjima u bruto investicije u stalna sredstva
ukljucuje znacajna metodoloska poboljSanja: prelazak na novu Klasifikaciju individualne potrosnje prema namjeni (COICOP
2018) kao i reviziju robnih tokova, Sto je uticalo i na nivoe i na promjene podataka za krajnu potrosnju domadinstava i
podataka u ulaganja u bruto investicije u stalna sredstva (masine i oprema)".

Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba

Projekcije za 2025. godinu

Projektirana nominalna stopa rasta BDP-a u DEP-ovim projekcijama iz septembra 2025. smanjena
je za 0,4 p.p. u odnosu na njihove projekcije iz marta iste godine (Grafikon 1). Projekcija
nominalnog rasta uvoza povecana je za 1,2 p.p., a izvoza smanjena za 0,2 p.p. Projektirani
nominalni rast privatne potrosnje poveéan je za 0,5 p.p. Projektirana stopa inflacije povecana je
za 0,9 p.p., dok projekcija BDP deflatora nije mijenjana.

Grafikon 1. Razlika stopa rasta makroekonomskih pokazatelja za period 2024-2028

Izvor: Izracun i prikaz OMA na osnovu projekcija DEP-a iz septembra 2025. i marta 2025. godine
Projekcije za 2026. godinu

Projektirana nominalna stopa rasta BDP-a u posljednjim DEP-ovim projekcijama za 2026. godinu
iznosi 5,2%, Sto je za 0,3 p.p. iznad odgovarajuce projekcije izradene u martu 2025. Suprotno
tome, projektirana realna stopa rasta BDP-a za 2026. godinu je smanjena za 0,4 p.p., sa 3% u
martu, na 2,6% u septembru 2025, a korekcija nanize je rezultat korigovanja naviSe projekcije
BDP deflatora. Projekcija nominalnog rasta privatne potrosnje za 2026. godinu je povecana za 0,9
p.p., izvoza smanjena za 0,3 p.p. dok projekcija nominalnog rasta uvoza nije korigovana (Grafikon
1).

Projekcije za 2027. i 2028. godinu

Projekcije stopa rasta BDP-a za 2027. i 2028. godinu nisu znacajnije korigovane u DEP-ovim
projekcijama iz septembra 2025. u odnosu na prethodne projekcije (Grafikon 1). Stope
nominalnog rasta BDP korigovane su za 0,1 i -0,2 p.p. za 2027. i 2028. godinu, respektivno.
Projekcije rasta rashodovnih kategorija BDP takode nisu znacajnije mijenjane.

2. Tekuce politike u oblasti indirektnog oporezivanja

Obaveze i sistem pla¢anja PDV-a reguliSu se Zakonom o porezu na dodatnu vrijednost ("Sluzbeni
glasnik BiH", br. 9/05, 35/05, 100/08 i 33/17). Politika akciza regulisana je Zakonom o akcizama
u Bosni i Hercegovini ("Sluzbeni glasnik BiH", br. 49/09, 49/14, 60/14, 91/17 i 50/22)’. Politika
akciza na duhan u 2025. godini utvrdena je Zakonom o akcizama i Odlukom® Upravnog odbora
UIO. Bududi da je zakonski plafon ukupne akcize na cigarete od 176 KM/1000 cigareta dostignut
za sve cjenovne kategorije cigareta u 2019. godini, okonc¢ana je harmonizacija sa standardima EU
u sferi oporezivanja cigareta, dok se na oporezivanje rezanog duhana primjenjuje politika prema
izmjenama Zakona iz 2014. godine.’ Zakonom'® o carinskoj politici u Bosni i Hercegovini ureduju
se osnovni elementi carinske politike, te opca pravila i postupci koji se primjenjuju na robu koja se
unosi i iznosi iz carinskog podrucja Bosne i Hercegovine.

3. Trendovi naplate indirektnih poreza (2006-2024)

U 2006. godini je prikupljeno 4,12 mird KM neto prihoda od indirektnih poreza na JR UIO. U skoro
svim godinama od uvodenja PDV-a zabiljezen je rast prikupljenih prihoda na JR UIO. Izuzeci su
bile: ,krizna“ 2009. godina kada je ostvaren pad prihoda od 9,9%, stagnacija i blazi pad prihoda u
2012. i 2013. godini, te pad u 2020. godini od 9,3% kao posljedica efekata virusa korona. U svim
ostalim godinama zabiljezen je rast ovih prihoda, a najvedi je ostvaren u 2021. godini, i to po
stopi od 16,7%. U 2024. godini je ostvaren godisnji rast prihoda od indirektnih poreza od 12% i
rekordna nominalna naplata od uvodenja PDV-a u iznosu od 9,45 mird KM (Grafikon 2). Konacno,
rast naplate u 2024. godini u odnosu na 2006. godinu iznosio je visokih 129,2%.

U Grafikonu 3. je udio indirektnih poreza u BDP-u BiH u periodu 2006-2024 razlozen na
komponente, u skladu sa metodologijom iz OECD analize’’ na proizvod: (1) udjela prihoda od
indirektnih poreza u ukupnoj potrosnji i (2) udjela ukupne potrosnje u BDP-u. Na osnovu
Grafikona 3. se moze zakljucliti da je udio indirektnih poreza u BDP-u i u potrosnji bio na priblizno
jednakom nivou sve do 2014.g, do kada se udio potrosSnje u BDP-u kretao na nivou oko visokih
100%. Od 2015. godine je nastupio trend pada udjela potrosnje u BDP-u (sa izuzetkom blagog
rasta u 2020., 2022. i 2024. godini), a u 2024. godini on je iznosio 86,3%. Sa padom udjela
potroSnje u BDP-u, od 2015. godine je linija udjela indirektnih poreza u potrosnji iznad linije
njihovog udjela u BDP-u.

7 Napominjemo da su se izmjene Zakona o akcizama (,Sluzbeni glasnik BiH" br. 50/22) pocele primjenjivati od momenta
stupanja na snagu podzakonskih akata koje je usvojio Upravni odbor UIO.
8 Odluka o utvrdivanju specifi¢ne i minimalne akcize na cigarete i iznos akcize na duhan za pu$enje za 2025. godinu
(,Sluzbeni glasnik BiH" br. 84/24).
° Nova politika je u primjeni od 01.08.2014. (Izmjene Zakona o akcizama u BiH ,SluZbeni glasnik BiH" br. 49/14).
0 Novi Zakon o carinskoj politici ("Sluzbeni glasnik BiH" br. 58/15) primjenjuje se od 01.08.2022. godine ("SluZbeni
glasnik BiH" br. 23/22), a do tog datuma se primjenjivao stari Zakon o carinskoj politici, sa izuzetkom ¢lana 207. novog
Zakona, koji se primjenjuje od 25.04.2018.g.
YSimon, H. and M. Harding (2020), “What drives consumption tax revenues?: Disentangling policy and macroeconomic
drivers”, OECD Taxation Working Papers.

Grafikon 2. Neto prihodi od indirektnih poreza na JR UIO, 2006-2024

Izvor: Uprava za indirektno oporezivanje BiH, izracun i prikaz OMA

Udio indirektnih poreza sa JR UIO u BDP-u je znacajno varirao proteklih godina (Tabela 2). Od
uvodenja PDV-a (2006) se raspon ovog pokazatelja kretao od 16,2% (minimalna vrijednost, 2023.
godina) do 18,9% (maksimalna vrijednost, 2007. godina). U 2024. godini je iznosio 17,2%,
Dinamika indirektnih poreza u BDP-u zavisila je od brojnih faktora: kretanja poreznih stopa i
porezne osnovice, efikasnosti naplate poreza, kretanja potrosnje, ali i drugih kategorija bruto
drustvenog proizvoda (investicije, uvoz i izvoz), koje osim potrosnje uticu na visinu nazivnika ovog
pokazatelja.

Grafikon 3. Indirektni porezi u potrosnji i BDP-u, 2006-2024

Izvor: Uprava za indirektno oporezivanje BiH i BHAS (izracun i prikaz OMA)

Udio indirektnih poreza sa JR UIO u ukupnoj potrosnji je takode varirao, a od 2014. do 2019.
godine imao je neprekidni trend rasta. U 2019. godini je iznosio 19,7%., dok je u pandemijskoj,
2020. godini, snazno opao na 18,1%. Nakon toga su zabiljezene oscilacije ovog pokazatelja. U

2021. godini je narastao na 19,8%, u 2022. i 2023. godini je blago opadao, da bi u 2024.
zabiljezio svoj istorijski maksimum od 19,9%.

Tabela 2. Udio prihoda od indirektnih poreza sa JR UIO u BDP-u i ukupnoj potrosnji (C)

\O c~ 0 (<)) (=] — N on < v O o~ o (@)} (=] — N o <
= (=) (=} (e) — — — — — — — — — — o o o (a\] o
0/ (=] (=] S (=] (=] (=] (=] (=] S (=] S S S (=] (=] (=] (=] S (=]
0 N N N N (o] (o] N N N N N N N (o] N N N N N

Indirektni porezi / BDP|18,7|18,9(17,9]16,3|17,3|17,6|17,2|116,5/16,9/16,8|17,1]16,9|17,5|17,6/16,4]16,9|16,8| 16,2 | 17,2

Indirektni porezi/C  |18,5[19,1117,9]16,3|17,4{17,5(17,2116,7|17,0/17,5]18,2]18,5/19,4|19,7|18,1]|19,8[19,6] 19,0 | 19,9
Izvor: Kalkulacija Odjeljenja na osnovu podataka UIO i BHAS'?

Rast udjela neto indirektnih poreza u ukupnoj potrosnji u 2024. godini iznosio je 0,85
p.p- (sa 19% u 2023. na 19,9% u 2024. godini). Najvedi doprinos rastu imaju prihodi od PDV-a
(+0,5 p.p.), sto, s obzirom na nepromijenjene politike oporezivanja moze ukazivati na
rast efikasnosti naplate prihoda. Slijede prihodi od akciza i putarine, gdje zajednicki doprinos
rastu njihovog udjela u potrosnji iznosi +0,29 p.p.. Od toga, sam rast udjela akciza na duhan
iznosi 0,21 p.p. Sto ukazuje na efekte baze, odnosno gubitka prihoda od akciza zbog promjene
nacina plac¢anja akciza na duhanske preradevine u 2023. godini.

12Bruto domadi proizvod za Bosnu i Hercegovinu za 2024. godinu, Rashodni pristup, prvi rezultati; BHAS, septembar 2025.

II REVIDIRANE PROJEKCIJE PRIHODA OD INDIREKTNIH POREZA 2025-2028
(osnovni scenario)
1. Tabelarni prikaz projekcija prihoda (2025-2028)

Tabela 3. Osnovni scenario revidiranih projekcija prihoda od indirektnih poreza (2025-2028),
oktobar 2025. g.

u mil KM

E/rr]‘(saiz)prihoda Izvrsenje Projekcija Projektirana stopa rasta

2024 2025 2026 2027 2028 2025 | 2026 | 2027 | 2028
PDV 6.227,1 | 6.554,0 | 6.875,2| 7.170,8 | 7.443,3 5,2% | 4,9% | 4,3% | 3,8%
Akcize 1.851,7 | 1.993,4 | 2.077,7| 2.162,3| 2.251,0 7,7% | 4,2% | 4,1% | 4,1%
Carine 580,1 618,0 644,0 677,5 715,4 6,5% | 4,2% | 5,2% | 5,6%
Putarina 732,3 759,7 779,5 802,9 827,7 3,7% | 2,6% | 3,0% | 3,1%
Ostalo *) 57,4 52,2 52,2 52,2 52,2 -9,2% | 0,0% | 0,0% | 0,0%
UKUPNO 9.448,6 | 9.977,3 | 10.428,5 | 10.865,6 | 11.289,6 5,6% | 4,5% | 4,2% | 3,9%
Ejggﬁ]”as"i*) -457,4 | -474,8| -487,2| -s01,8| -517,3 3,8% | 2,6% | 3,0% | 3,1%
SITELERTE) 22 8.991,2 | 9.502,4 | 9.941,3 | 10.363,8 | 10.772,3 5,7% | 4,6% | 4,2% | 3,9%
raspodijelu
Napomene:

Kako bi se osigurala uporedivost projektiranih i naplacenih prihoda od indirektnih poreza, projekcije prihoda od indirektnih
poreza prikazane su na gotovinskoj osnovi u skladu sa izvjestajima UIO o naplati po vrstama prihoda.

*) Kategorija ,Ostalo" ukljucuje ostale prihode koji se prikupljaju na JR UIO (prihodi od terminala, zakupnina i sl.), te
neuskladene prihode (prihodi koji ostanu neuskladeni nakon konacnog uskladivanja naplate prihoda sa prijavama i
deklaracijama u IT sistemu UIO), netirane sa ostalim povratima koji nisu direktno vezani za vrste prihoda.

**) Namjenska putarina je do 1.2.2018. iznosila 0,10 KM/litar derivata nafte, namijenjena u cijelosti za izgradnju
autoputeva, a od 1.2.2018. 0,25 KM/litar derivata nafte, za izgradnju autoputeva (0,20 KM/Ilitri) i izgradnju i rekonstrukciju
ostalih puteva (0,05 KM/litri).

Tabela 4. Osnovni scenario revidiranih projekcija prihoda od indirektnih poreza u % BDP-a,
oktobar 2025. g.

u % BDP-a
Vrsta prihoda (neto) Izvr$enje Projekcija
2024 2025 2026 2027 2028

PDV 11,3% 11,3% 11,3% 11,2% 11,1%
Akcize 3,4% 3,4% 3,4% 3,4% 3,3%
Carine 1,1% 1,1% 1,1% 1,1% 1,1%
Putarina 1,3% 1,3% 1,3% 1,3% 1,2%
Ostalo 0,1% 0,1% 0,1% 0,1% 0,1%
UKUPNO 17,2% 17,2% 17,1% 17,0% 16,8%
Namjenska putarina -0,8% -0,8% -0,8% -0,8% -0,8%
SREDSTVA ZA RASPODIJELU 16,3% 16,4% 16,3% 16,2% 16,0%

Izvor podataka za BDP: BHAS, septembar 2025 i DEP, Makroekonomske projekcije, septembar 2025.

2. OMA, revizija projekcija prihoda od indirektnih poreza
2.1. Projekcije za 2025

U odnosu na projekcije Odjeljenja iz aprila 2025. godine (u daljem tekstu ,prethodne projekcije")
projekcije prihoda od indirektnih poreza iz oktobra poveéane su za 56,6 mil KM. Projekcije prihoda
od PDV-a nisu znacajnije korigovane (+2 mil KM). Projekcije neto prihoda od akciza revidirane su
za +63,4 mil KM. Od toga su najvise korigovane akcize na duhan (+42,8 mil KM) zbog bolje
tekuce naplate nego Sto se pretpostavilo u aprilu. Zbog znacajnog usporavanja trenda rasta u
odnosu na prvi kvatal 2025., projekcije neto prihoda od carina revidirane su za -31,9 mil KM u
odnosu na prethodne projekcije. Sa druge strane, zbog povoljnijih posljednjih trendova naplate,
projekcije prihoda od putarina revidirane su navise za +20,3 mil KM. Ostali prihodi korigovani su
za +2,8 mil KM,

2.2. Projekcije za 2026-2028

U odnosu na prethodne projekcije, projekcije prihoda od indirektnih poreza za 2026., 2027. i
2028. godinu revidirane su za +87,1 mil KM, +45,7 mil KM i +8,7 mil KM, respektivno. Revizija
projekcija je kumulativni rezultat promjene statistiCcke osnovice (projekcije za 2025. godinu) i
revizije projekcija makroekonomskih pokazatelja (Grafikon 1).

3. Projekcija ukupnih prihoda od indirektnih poreza

3.1. Projekcije za 2025

Prema preliminarnom izvjestaju o gotovinskom toku na JR UIO u septembru 2025. je napla¢eno
1,12 mird KM bruto prihoda ili 130,4 mil KM viSse nego u septembru 2024. Isplate povrata su bile
vece za 25,8 mil KM, tako da su neto efekti u junu iznosili 104,6 mil KM, sto predstavlja rast od

12,6%.

Grafikon 4. MjeseCna neto naplata indirektnih poreza

Izvor: Uprava za indirektno oporezivanja, izracun i prikaz OMA

Pregled mjesecne neto naplate indirektnih poreza ukazuje na zaklju¢ak da je u januaru, februaru i
aprilu naplata bila manja nego u istim mjesecima 2024. godine, dok je u ostalih Sest mjeseci bila
iznad naplate u istim mjesecima 2024. godine (Grafikon 4, lijevo).

I pored rasta bruto naplate indirektnih poreza, usljed visokog rasta isplata povrata, u prva dva
mjeseca 2025. neto efekti naplate su bili negativni (Grafikon 4, desno). Tek su rastom neto
naplate u martu ostvareni znacajni pozitivni kumulativni efekti. Nakon stagnacije u aprilu naglo
povecanje suficita ostvareno je u maju i junu, tako da je na nivou Sest mjeseci ostvaren neto rast
od 256,3 mil KM, sto predstavlja rast prihoda od indirektnih poreza od 5,8%. Medutim, u julu i
avgustu su ostvareni skromni neto efekti zbog visoke osnovice za poredenje u tim mjesecima u
2024., koji ujedno predstavljaju mjesece u kojima je ostvarena maksimalna naplata u toj godini.
Oscilatorni trendovi u naplati indirektnih poreza nastavljeni su i u septembru kada su ponovo
ostvareni visoki neto efekti, Sto je kumulativhe neto efekte povecalo na 399,7 mil KM.

Na zaklju¢ak o snaznim oscilacijama naplate u prvom polugodistu ukazuje i Cinjenica da je od
ukupnih neto efekata rasta prihoda od indirektnih poreza za devet mjeseci 2025. ¢ak 92%
ostvareno u samo cetiri mjeseca — martu 27%, septembru 26%, junu 23% i maju 16% (Grafikon
4, desno).

Iz pregleda trendova neto naplate indirektnih poreza za devet mjeseci 2025. implicira da je start i
proljece 2025. godine obiljezila loSija naplata prihoda od indirektnih poreza. U ostalim mjesecima
su ostvarene pozitivne stope rasta, pri ¢emu su se u Cetiri mjeseca stope kretale u rasponu 9%-
16% (Grafikon 5, lijevo).

Grafikon 5. Neto naplata indirektnih poreza, stope rasta

Izvor: Uprava za indirektno oporezivanja, izracun i prikaz OMA

Iz pregleda stopa rasta na nivou devet mjeseci (Grafikon 5, desno) moze se zakljuciti da se stopa
rasta, nakon turbulentnog perioda 2020 - 2024, koji obuhvata vrijeme pandemije, pocetak rata u
Ukrajini, energetsku krizu, poletak rata na Bliskom Istoku i izmjenu akcizne politike!®, konaéno
stabilizirala. Nakon ekstremno niskih (2020) i ekstremno visokih stopa rasta (2021, 2022, 2024)
oCigledno je da nastupa vrijeme “normalizacije” stopa rasta naplate prihoda od indirektnih poreza.

13 1zmjena rezima plac¢anja akciza na duhanske preradevine

Pregled kvartalnih stopa rasta prihoda od indirektnih poreza pokazuje da pozitivni kvartalni rast u
kontinuitetu traje od 2021., kada je nastupio oporavak nakon pada prihoda prouzrokovanog
pandemijom koronavirusa (Grafikon 6). Rat u Ukrajini i energetska kriza su doveli do smanjenja
stopa rasta. Iako su se cijene na svjetskom trzistu energenata i ostalih robnih berzi vremenom
stabilizirale u 2023. je izgubljen znacajan iznos prihoda od akciza na duhanske preradevine nakon
prelaska na novi rezim pla¢anja u prvim mjesecima 2023. Efekat nize baze iz prvog polugodista
2023. imao je za posljedicu vise kvartalne stope rasta u 2024., a pogotovo u Cetvrtom kvartalu te
godine kada je ostvaren rast od 13,4%. Neocekivano visoki rast naplate u decembru 2024. dijelom
je posljedica prelijevanja prihoda na kraju jedne i pocetku nove fiskalne godine, kao posljedica
poslovnih odluka obveznika. Imajudi sve to u vidu ne iznenaduje nizi rast bruto naplate pocetkom
2025. S druge strane, oporavak uvoza i izvoza u Cetvrtom kvartalu 2025. puni efekat na isplate
povrata su imali poCetkom 2025. U takvim okolnostima ostvarena je stopa rasta u prvom kvartalu
2025. od 5%, Sto je skromno u odnosu na 2024. godinu, a ujedno je to i najniza kvartalna stopa
rasta od 2021. godine. Ipak, snazan rast naplate indirektnih poreza u maju, junu i septembru
2025. rezultirao je visim stopama rasta u drugom i tre¢em kvartalu 2025. od 6,6% i 5,6%,
respektivno (Grafikon 6). No, cinjenica da su kvartalne stope rasta u 2025. prepolovljene u
odnosu na prethodne godine ukazuje na vracanje naplate indirektnih poreza u ,normalne" okvire
rasta.

Grafikon 6. Kvartalni trendovi u naplati indirektnih poreza

Izvor: Uprava za indirektno oporezivanja, izracun i prikaz OMA

Analiza strukture neto suficita ostvarenog u periodu januar - septembar 2025. ukazuje na
zaklju¢ak da je glavni faktor rasta prihoda od indirektnih poreza bio PDV. U periodu januar -
septembar 2025. je naplac¢eno 233 mil KM vise prihoda od PDV-a nego u istom periodu 2024.,
akciza vise za 106,1 mil KM (Grafikon 7, lijevo).

U strukturi prihoda od indirektnih poreza neto PDV najceSée ima udio od 2/3 prihoda. Medutim,
zbog snaznog rasta naplate akciza na duhanske preradevine tokom 2025. znacajno je smanjen
udio PDV-a u strukturi neto suficita prihoda od indirektnih poreza na 60,6%, dok je, na drugoj
strani, udio akciza na duhanske preradevine povecan na ¢ak 22,1% (Grafikon 7, desno).

Grafikon 7. Neto apsolutni rast prihoda i njegova struktura

Neto nominalni efekti naplate po vrsti poreza, I-1X 2025 Struktura neto suficita prihoda od indirektnih poreza
I-1X 2025
250 . 2330 putarina; 4,7% . /carlne; 73%
200 - akcize, duhan;
/ 22,1%
s 150
= 106,1
£
3 100 akcize, nafta;
p % 3,8%
50 - 28,1 182 DV; 60,5%
ostalo; 1,7%
0 ¥ (
PDV neto carine akcize putarina

Izvor: Uprava za indirektno oporezivanja, izracun i prikaz OMA

Prema projekcijama DEP-a, olekuje se nominalni rast BDP-a od 5,2% u 2025. godini, te rast
privatne potrodnje od 5,9%. Projektirana stopa inflacije iznosi 3,9%*. Uzimajuéi u obzir sve
navedeno, ocekuje se da ¢e naplata prihoda od indirektnih poreza u 2025. godini iznositi
9.977,3 mil KM. Projektirana stopa rasta prihoda od indirektnih poreza za 2025. godinu
iznosi 5,6%.

3.2. Projekcija za period 2026-2028

Za period 2026-2028 DEP je projektirala priblizno jednake stope rasta BDP-a kao za 2025. godinu,
na nivou oko 5%. Sa druge strane, projektirane su dosta niZze nominalne stope rasta potrosnje.
Projektirana nominalna stopa rasta privatne potrosnje za 2026. godinu je niza za 1,1 p.p. u
odnosu na projektiranu stopu za 2025. godinu. U odnosu na projekcije za 2025. godinu,
projektirane nominalne stope rasta privatne potrosnje za 2027. i 2028. godinu nize su za 1,9 p.p. i
2,4 p.p., respektivno.

Okvir 1: Projekcije prihoda od indirektnih poreza

2024 2025 2026 2027 2028
Projekcije, KM 9.448,6 9.977,3 10.428,5 10.865,6 11.289,6
Projekcije, % rasta 5,6% 4,5% 4,2% 3,9%
Projekcije, % BDP 17,2% 17,2% 17,1% 17,0% 16,8%

Projektirane stope rasta neto prihoda od indirektnih poreza za 2026., 2027. i 2028.
godinu iznose 4,5%, 4,2% i 3,9%, respektivno. Projekcija prihoda u navedenom periodu
zasnhovana je na projektiranim relevantnim makroekonomskim pokazateljima, istorijskoj sezonskoj
shemi naplate i projekcijama pojedinih kategorija prihoda za 2025. godinu.

4 Inflacija mjerena indeksom potro$ackih cijena, DEP, septembar 2025

III ANALITIKA PROJEKCIJA PRIHODA OD INDIREKTNIH POREZA
1. PDV

1.1. Projekcije prihoda od PDV-a za 2025

Bruto naplata

I pored snaznih mjesecnih oscilacija primjetan je rastuéi trend u naplati bruto PDV-a u periodu
januar - septembar 2025. Nakon visokog rasta bruto naplate PDV-a u decembru 2024., u januaru
2025. ostvarena je skromnija stopa rasta, da bi u naredna dva mjeseca doSlo do znacajnog
oporavka (Grafikon 8). Medutim, vec u aprilu je ponovno zabiljeZen nizak rast, a, potom, oporavak
u naredna tri mjeseca. U julu je stopa rasta bila na nivou polugodiSnjeg rasta, a u avgustu je bio
zabiljeZzen skroman rast. Medutim, ve¢ u septembru je ostvarena visoka stopa rasta od 10,7%, Sto
predstavlja maksimalni mjesecni rast u 2025. godini. Snazne oslcilacije u posljednja dva mjeseca
nisu bitnije uticale na kumulativni rast bruto PDV-a, tako da je za devet mjeseci zabiljeZena stopa
rasta od 5,7% (Grafion 8, ,kumulativ").

Grafikon 8. Trendovi u naplati bruto prihoda od PDV-a

Izvor: Uprava za indirektno oporezivanja, izracun i prikaz OMA

Iz kretanja kumulativhe stope rasta moze se zakljuciti da je rast bruto PDV-a stabilan, i pored
mjesecnih oscilacija, a kumulativna stopa rasta se kretala u uskom intervalu oko 5%. Stabilnost
stope rasta bruto PDV-a u najvecoj mjeri zavisi od trendova u naplati PDV-a na uvoz, koji ima
dominantan udio u strukturi bruto PDV-a. Primjetan je snazni oscilatoran trend u naplati PDV-a na
uvoz, sa rasponom mjesecnih stopa od -1,2% u avgustu, do 11,8% u septembru (Grafikon 9,
lijevo). Primjecuje se i pravilnost obrasca naplate PDV-a na uvoz koji podrazumijeva intervale od
2-3 mjeseca, sa visokom stopom rasta u jednom mjesecu, te skromnim stopama rasta u ostalim
mjesecima u intervalu. Snazne oscilacije u posljednja dva mjeseca nisu promijenile kumulativne
trendove, tako da je za devet mjeseci ostvaren rast PDV-a na uvoz od 5,4%, koliko je bilo i na
nivou polugodista (Grafikon 9, lijevo, ,kumulativ”).

Grafikon 9. Trendovi u naplati PDV-a na uvoz

Izvor: Uprava za indirektno oporezivanja, Agencija za statistiku BiH, izracun i prikaz OMA

Imajudi u vidu povezanost trendova uvoza i trendova kod PDV-a na uvoz, primjecuju se uskladena
kretanja mjesecCnih stopa rasta osim u martu, junu i septembru, kada je stopa rasta PDV-a na
uvoz znacajno premasivala rast uvoza (Grafikon 9, desno). Ujedno se radi o mjesecima u kojima
su ostvarene vrlo visoke stope rasta PDV-a na uvoz.

Za razliku od trendova u naplati PDV-a na uvoz, naplatu domaceg PDV-a od marta 2025. odlikuje
pozitivan trend rasta, sa blazim mjesecnim oscilacijama. I pored loSeg starta u januaru 2025.,
kada je, prvi put nakon skoro tri godine, zabiljezen pad naplate domaceg PDV-a od -3,1%, visoke
stope rasta od maja, kada je ostvaren maksimum od visokih 14%, do septembra'® znacdajno su
doprinijele stabilizaciji kumulativhe stope rasta u uskom rasponu. Ni loSija naplata u avgustu nije
znacajnije umanjila kumulativni rast, koji za devet mjeseci iznosi 6,8% (Grafikon 10, ,kumulativ”).

S obzirom da je za devet mjeseci evidentirano 37,1 mil KM neuskladenih prihoda moze se
ocCekivati i visa stopa rasta domaceg PDV-a, imajuci u vidu da se vedi dio neuskladenih prihoda
redovito odnosi na uplate PDV-a.

5 Najvedi iznos domadeg PDV-a u toku 2025. je napla¢en u septembru, a odnosi se na promet u avgustu. Vanredna
okolnost koja je mogla doprinijeti snaznom rastu naplate domaceg PDV-a u septembru jeste isplata znacajnog iznosa
pomodi penzionerima u Federaciji BiH u avgustu.

Grafikon 10. Trendovi u naplati domacdeg PDV-a

Izvor: Uprava za indirektno oporezivanja, izracun i prikaz OMA

Kvartalna poredenja naplate PDV-a na uvoz ukazuju na opadajudi trend rasta. Nakon visoke stope
rasta u prvom kvartalu 2025. od 6,1%, u drugom je zabiljezen rast od 5,2%. Ni snazni rast
naplate u septembru nije mogao nadoknaditi skromniju naplatu PDV-a na uvoz u julu i avgustu, te
je u tre¢em kvartalu zabiljezena stopa rasta od 4,8% (Grafikon 11, ,PDV na uvoz”). S druge
strane, kvartalne analize naplate domaceg PDV-a ukazuju na rastudi trend. LoSiji start u prvom
kvartalu 2025. donio je rast domaceg PDV-a od skromnih 3,7%, ali je snazni rast naplate
domaceg PDV-a od maja rezultirao visokim stopama rasta u drugom i trecem kvartalu od 8,8% i
7,9%, respektivno. Nakon konacnog uskladivanja prihoda mozZe se ocekivati i viSa stopa rasta
domaceg PDV-a u tre¢em kvartalu 2025.

Grafikon 11. Kvartalni trendovi u naplati komponenti bruto PDV-a

Izvor: Uprava za indirektno oporezivanja, izracun i prikaz OMA

Povrati PDV-a

U cjelini, kada se posmatraju isplate povrata u apsolutnom iznosu u odnosu na godine prije
pandemije i rata u Ukrajini, moze se zakljuciti da je u prvim mjesecima 2025. nastavljen trend
jako visokih isplata iz drugog polugodista 2024. godine (Grafikon 12, lijevo). U pogledu stopa
rasta trendovi su oscilatorni, a raspon oscilacija stopa rasta je velik i kreé¢e se od -16,1% u martu
do +23,7% u februaru (Grafikon 12, desno). I pored snaznih mjesecnih oscilacija, kumulativni rast
isplata povrata je stabilan, od aprila na nivou 6-7% rasta (Grafikon 12, desno, , kumulativ”).

Grafikon 12. Trendovi u isplati PDV povrata

Izvor: Uprava za indirektno oporezivanja, izracun i prikaz OMA

I pored rasta isplata povrata u apsolutnom iznosu njihov udio u bruto PDV-u je u padu, sa
maksimalnih 27% u februaru na 25% u septembru 2025. No, i pored takvog trenda, to je za 0,5
p.p. vise od udjela povrata u bruto naplati u istom periodu 2024.

Iz analize strukture povrata prema korisnicima moze se zakljuditi da je, kada se radi o stopama
rasta, glavni razlog povecanim isplatama povrata PDV-a isplata obveznicima. Tako je u periodu
januar - septembar 2025. ostvaren rast isplata PDV-a obveznicima od 7,5%, a medunarodnim
projektima od 3,5%. U apsoluthom iznosu, u navedenom periodu, u poredenju sa istim periodom
2024., vraceno je obveznicima povrata vise za 107,2 mil KM, a medunarodnim projektima vise za
2,3 mil KM.

Smanjenje isplata povrata u martu se moZe povezati sa visokom osnovicom iz marta 2024.
godine, dok su povecane isplate povrata u ostalim mjesecima 2025. posljedica oporavka izvoza i
uvoza u posljednjem kvartalu 2024. godine i tokom 2025. (Grafikon 13, lijevo).

Grafikon 13. Robna razmjena BiH (lijevo) i isplate PDV povrata (desno)

1% Robna razmjena BiH, mjesecne stope rasta (G/G) Kvartalne promjene u isplatama povrata PDV-a
(GIG)

Ly 50%
40%
8% 1 - : . '
30%
e . . N . _ | 20% A
1oz 10% -
4% - Huvoz 0% 1
-10%
s J -20%
-30%
ypl B“E B B BB EEEBEWNI i
-40%

[+]] (=] - N (%] g 0

C L

DD (I T S O 1 V2 VAV T T 2 4 2 2 2 2 2

Izvor: Uprava za indirektno oporezivanja (septembar 2025.), Agencija za statistiku BiH, izracun i prikaz OMA

Kvartalna poredenja pokazuju uticaj oporavka vanjskotrgovinske razmjene BiH na isplate povrata.
Nakon prva tri kvartala 2024., kada je zabiljezen znacajan pad isplata povrata, ¢ak i do -8%, u
Cetvrtom kvartalu 2024. je ostvaren skroman rast povrata PDV-a od 1,2%. U 2025. je nastavljen
trend rasta isplata povrata PDV-a, te je u prvom kvartalu 2025. zabiljeZzen rast od 3,8%, a u
drugom i tre¢em od 10,7% i 8,9%, respektivno (Grafikon 13, desno). SnazZan rast isplata povrata
u drugom kvartalu je posljedica visokih stopa rasta izvoza u martu i maju 2025. (Grafikon 13,
lijevo). Prilikom analize efekata uvoza i izvoza na povrate PDV-a treba imati u vidu odloZeni uticaj
uvoza i izvoza na povrate zbog zakonskih rokova!® za isplate povrata. Tako ¢e se efekti visokih
stopa rasta uvoza i izvoza u septembru odraziti na isplate povrata u ¢etvrtom kvartalu 2025.

Neto naplata

Nakon visokih stopa rasta u drugom dijelu 2024. godine, u januaru i februaru je neto naplata PDV-
a bila na nivou naplate u istom periodu 2024. (Grafikon 11, lijevo). Razlog za losiji start u 2025. je
bio snazan rast povrata PDV-a koji je anulirao efekte skromnog rasta bruto PDV-a. No, veé u
martu je zabiljezen snazan rast neto PDV-a od 18,4%, kao posljedica smanjenih isplata povrata,
Sto je kumulativnu stopu rasta iz nultog rasta pomjerilo na +5,6%. U aprilu je ostvaren pad neto
naplate kao posljedica niskog rasta bruto naplate i povecanih isplata povrata u tom mjesecu.
Medutim, u maju je ostvarena visoka stopa rasta neto PDV-a od 9,1%, a pozitivan rast je, iako sa
silaznim trendom, nastavljen i u naredna dva mjeseca, da bi u avgustu, kao posljedica lose
naplate bruto PDV-a i rasta povrata, bila ostvarena nulta stopa rasta neto naplate PDV-a.
Oscilatoran trend je nastavljen u septembru kada je zabiljezen rast neto naplate PDV-a od 9,4%.
Kumulativna stopa rasta neto PDV-a se nakon loSeg starta od maja kre¢e u uskom rasponu 4%-
5% (Grafikon 14, lijevo, ,kumulativ'). Nakon uskladivanja neuskladenih prihoda moguce je
ocekivati i malo viSu stopu rasta na nivou devet mjeseci 2025., jer se veéi dio neuskladenih
prihoda redovito odnosi na uplate PDV-a.

6 prema Zakonu o PDV-u rok za isplatu povrata pretezitim izvoznicima je 30 dana od isteka roka za podno3enje prijava
PDV-a (10. u mjesecu), odnosno 60 dana za ostale obveznike.

Grafikon 14. Trendovi u naplati neto PDV-a

Izvor: Uprava za indirektno oporezivanja, izracun i prikaz OMA

Kvartalna poredenja pokazuju usporavanje rasta neto PDV-a (Grafikon 14, desno). U odnosu na
posljednja tri kvartala 2024. stopa rasta neto PDV-a u prvom kvartalu 2025. je prepolovljena i
iznosila je 5,6%. U drugom i tre¢em kvartalu rast je stabiliziran te su ostvarene stope rasta od
4,5% i 5,1%, respektivno. Analiza trendova u periodu 2021-2025 ukazuje na zakljucak da se radi
o najnizem kvartalnom rastu unazad Cetiri godine.

Projektirani iznos neto prihoda od PDV-a u 2025. godini iznosi 6.554 mil KM, Sto je za 5,2% viSe
od ostvarenja u 2024. godini (Grafikon 15 i Okvir 2). Projekcija je zasnovana na istorijskoj
sezonskoj shemi naplate pojedinih kategorija PDV-a (koja ne ukljucuje godine sa specifichostima),
te kretanjima i projekcijama makroekonomskih pokazatelja.

1.2. Projekcije prihoda od PDV-a za period 2026-2028

Analiza trendova naplate ukazuje na dugogodisnji rast prihoda od PDV-a. U godini uvodenja PDV-a
(2006) naplac¢eno je 2.483,8 mil KM neto prihoda od PDV-a. U svim narednim godinama, izuzev
2009. i 2020. godine'’, zabiljeZzen je rast ovih prihoda. Visoke stope rasta bile su posebno izrazene
u godini nakon uvodenja PDV-a (2007), te u godinama koje su uslijedile nakon godine izbijanja
pandemije virusa korona (2021 i 2022). Konacno, u 2024. godini je napla¢eno 6.227,1 milion KM
neto prihoda od PDV-a, Sto predstavlja rast od visokih 3.743,3 mil KM ili 150,7% u odnosu na
2006. godinu.

Prihodi od PDV-a predstavljaju najveci generator godiSnjeg apsolutnog rasta ukupnih prihoda od
indirektnih poreza u periodu 2025-2027. U navedenom periodu projektirani su u skladu sa
dugoro¢nim trendovima naplate, istorijskom sezonskom shemom te projekcijama relevantnih
makroekonomskih pokazatelja.

7 Godine u kojima su bili izraZzeni efekti globalne finansijske krize (2009) i pojave pandemije virusa korona (2020)

Okvir 2: Projekcije prihoda od PDV-a

2024 2025 2026 2027 2028
Projekcije, KM 6.227,1 6.554,0 6.875,2 7.170,8 7.443,3
Projekcije, % rasta 5,2% 4,9% 4,3% 3,8%
Projekcije, % BDP 11,3% 11,3% 11,3% 11,2% 11,1%

Grafikon 15. Neto PDV (naplata i projekcije)
Neto prihodi od PDV-a

Izvor: Podaci UIO i projekcije OMA

Nakon projektirane stope rasta od 5,2% u 2025. godini, u narednim godinama su na osnovu
regresionog modela planirane nize, stabilne stope rasta prihoda od PDV-a, u skladu sa
projektiranim stopama rasta potrosnje (Grafikon 15 i Okvir 2).

2. Akcize
2.1. Ukupne akcize

Nakon sedam mjeseci pozitivhog rasta u 2024. u kontinuitetu, kada su ostvarene ekstremno
visoke mjeseCne stope rasta, u prva dva mjeseca 2025. ostvarene su negativhe stope rasta
prihoda od akciza. Od marta nastupa trend pozitivhog rasta naplate akciza, kojeg odlikuju visoke
stope rasta sa maksimumom u junu od 24,3%. (Grafikon 16, lijevo). Oscilatorna naplata je
nastavljena i u julu, kada je zabiljezen najveéi pad od -8,9%, dok su u avgustu i septembru
ponovno ostvarene visoke stope rasta, 12,5% i 20%, respektivnho. Kumulativha stopa rasta je
izasla iz negativne zone u martu, da bi u junu dostigla 8,3% u odnosu na naplatu u prvih Sest
mjeseci 2024. godine. Medutim, pozitivni trendovi su zaustavljeni u julu kada je ostvaren pad
prihoda od akciza od -9,1%, Sto je prepolovilo kumulativhu stopu rasta. No, nakon oporavka
naplate u naredna dva mjeseca kumulativha stopa rasta akciza je dostigla 7,5% (Grafikon 16,
lijevo, ,kumulativ").

Grafikon 16. Trendovi u naplati ukupnih akciza

Izvor: Uprava za indirektno oporezivanja, izracun i prikaz OMA

Snaznim rastom prihoda od akciza u martu 2025. anuliran je gubitak iz prva dva mjeseca i
ostvaren rast od 1,9% na nivou prvog kvartala. Kvartalna poredenja pokazuju da je u prvom
kvartalu 2025. ostvarena najniZza stopa rasta unazad Sest kvartala (Grafikon 16, desno). Snazni
rast naplate prihoda u drugom kvartalu 2025. rezultirao je kvartalnom stopom rasta od 13,9%.
Pregled kvartalnih trendova rasta pokazuje da je drugi kvartal 2025. u pogledu naplate prihoda od
akciza prati trendove koji su bili od polovine 2023. do kraja 2024. godine. Medutim, losija naplata
akciza u julu je, i pored visokih stopa rasta u avgustu i septembru, rezultirala niZzom stopom rasta
u tre¢em kvartalu 2025. od 6,3%.

Projektirani iznos neto prihoda od akciza u 2025. godini iznosi 1.993,4 mil KM, Sto je za 7,7% viSe
od ostvarenja u 2024. godini (Okvir 3). Projekcija je zasnovana na tekucéim trendovima naplate,
istorijskoj sezonskoj shemi naplate pojedinih kategorija akciza (koja ne ukljucuje godine sa
specificnostima), te kretanjima i projekcijama makroekonomskih pokazatelja.

Okvir 3: Projekcije prihoda od akciza

2024 2025 2026 2027 2028
Projekcije, KM 1.851,7 1.993,4 2.077,7 2.162,3 2.251,0
Projekcije, % rasta 7,7% 4,2% 4,1% 4,1%
Projekcije, % BDP 3,4% 3,4% 3,4% 3,4% 3,3%

Na osnovu projekcija za 2025. godinu i projekcija makroekonomskih pokazatelja, za naredne
godine projektirane su stabilne stope rasta prihoda od akciza (4,2% u 2026. godini i po 4,1% u
2027. i 2028. godini). Planirano je i stabilno uceSée ovih prihoda u BDP-a u narednom
srednjoro¢nom periodu na nivou 3,3%-3,4% (Okvir 3).

2.2. Akcize na duhanske preradevine
Projekcije akciza na duhanske preradevine za 2025. godinu

Analiza strukture prihoda od akciza pokazuje da ogromna vecina apsolutnog rasta (83%), koji je
ostvaren u naplati prihoda od akciza u periodu januar - septembar 2025. u odnosu na isti period
2024., potice od naplate akciza na duhanske preradevine.

Naplata prihoda od akciza na duhanske preradevine u januaru 2025. godine je bila prepoloviljena u
odnosu na naplatu u decembru 2024., a u februaru je bila na nivou naplate u februaru 2024.
(Grafikon 17, lijevo). Tek se naplata akciza u martu u apsolutnom iznosu priblizila prosje¢nom
mjese¢nom nivou naplate akciza na duhanske preradevine koji je ostvaren u posljednjem kvartalu
2024. Mjeselne oscilacije stope rasta naplacenih akciza su velike. U periodu januar - septembar
2025. raspon oscilacija iznosi ¢ak 48,8 p.p., od -16,5% (juli) do +32,3% (juni) - (Grafikon 17,
desno). Oscilacije u naplati akciza na duhanske preradevine su uobicajene, s obzirom da samo
dvije duhanske korporacije uplacuju preko 83% prihoda od akciza, te, imajucu to u vidu, svaka
promjena poslovnih politika ili ad hoc poslovna odluka prema trenutacnoj procjeni stanja na trzistu
menadZmenta ove dvije korporacije se neminovno odrazava na ukupnu naplatu akciza na
duhanske preradevine. Slijedom poslovnih politika i procjena o pocetku zimske sezone krajem
2024., umjesto pocetkom naredne godine, znacajno je povecan uvoz cigareta, Sto je imalo za
posljedicu visok rast prihoda od akciza na duhanske preradevine, povecavajuéi stopu rasta prihoda
od akciza u 2024., a smanjujudi rast za prva dva mjeseca 2025. na -7,2%.

Visok rast naplate akciza u martu i nastavak pozitivnih trendova u naredna tri mjeseca su
rezultirali rastom kumulativhe stope, ali je veliki pad naplate u julu uticao na smanjenje
kumulativne stope rasta na 5,7%, Sto je 6 p.p. manje u odnosu na prvo polugodiste (Grafikon 17,
desno, ,kumulativ"). Ipak, visokim rastom naplate akciza u avgustu i septembru gubici su
nadoknadeni, a kumulativna stopa rasta je povecana ¢ak na 10,4%.

Grafikon 17. Trendovi u naplati akciza na duhan

Izvor: Uprava za indirektno oporezivanja, izracun i prikaz OMA

Oporavak naplate akciza na duhanske preradevine u martu je rezultirao stopom rasta od 3,6% u
prvom kvartalu 2025. Radi se o skromnoj stopi rasta imajuéi u vidu visoke stope rasta u
prethodnih Sest kvartala, a pogotovo u odnosu na Cetvrti kvartal 2024. kada je zabiljezen rast od
visokih 26,7% (Grafikon 18). Medutim, snaZan rast naplate u maju i junu donio je visoku stopu
rasta u drugom kvartalu od 18,%. Na trendove u treCem kvartalu negativno je uticao pad naplate
akciza na duhanske preradevine u julu, tako da je u tre¢em kvartalu zabiljezena stopa rasta od
8,2%.

Grafikon 18. Kvartalni pregled naplate akciza na duhan

Izvor: Uprava za indirektno oporezivanja, izracun i prikaz OMA

Osnovno polaziSte za projekcije prihoda od akciza na duhanske preradevine za 2025. jesu tekuci
trendovi naplate akciza na duhanske preradevine, koje karakteriziraju velike oscilacije. Za razliku
od projekcija za prethodne godine istorijski trendovi naplate akciza na duhanske preradevine ne
mogu predstavljati pouzdano polaziste za projekcije naplate u 2025. zbog promjene rezima

placanja akciza tokom 2023., koje je dovelo do strukturalnog prekida u serijama podataka i
gubljenja direktne korelacije izmedu naplaéenih prihoda od akciza i podataka o koli¢inama,
cijenama i vrijednosti trziSta cigareta i duhana iz evidencije izdatih akciznih markica za duhanske
preradevine. Podaci o preuzetim akciznim markicama za cigarete i duhan koji ¢e se uvesti u
narednom periodu ukazuju na rast koli¢ina i vrijednosti cigareta i ostalih duhanskih preradevina,
Sto je pozitivno iz ugla buduée naplate. Prema izvjestajima UIO za devet mjeseci 2025. koli¢ina
cigareta, mjerena brojem izdatih akciznih markica, povecana je za 4,9%, a vrijednost cigareta je
bila veca za 9,8% u odnosu na isti period 2024. ProsjeCna ponderirana cijena cigareta za devet
mjeseci je veca za 4,2% u odnosu na prosjecnu ponderiranu cijenu cigareta za 2024. godinu.
Imajudi u vidu sva ograni¢enja, polazeéi od tekuéih trendova u naplati akciza na duhanske
preradevine i tekucih trendova na trziStu cigareta u BiH u periodu januar - septembar 2025.,
pretpostavljajuéi da neée biti dodatnog poveéanja maloprodajnih cijena cigareta do kraja 2025.,
moze se oCekivati rast prihoda akciza na duhanske preradevine u 2025. od 9,9%.

Projekcije akciza na duhanske preradevine za 2026-2028

Vazan faktor ostvarenja projekcija naplate akciza na duhanske preradevine jeste nepromijenjena
akcizna politika i kontinuirana borba protiv crnog trziSta cigareta i duhana u BiH. U naredne tri
godine ocekuje se stabiliziranje politicke situacije u svijetu i stabilizacija robnih berzi i cijena na
svjetskom trzistu, oporavak i rast ekonomije, dohotka i potrosSnje u skladu sa makroekonomskim
projekcijama. Rast trziSta bi trebao pratiti makroekonomske projekcije rasta ekonomije i
potrosnje, sto bi uz rast prosjecne ponderirane cijene u skladu sa projekcijama indeksa
potrosackih cijena DEP-a trebalo dovesti do daljeg rasta vrijednosti prometa cigareta i
oporezovanih koli¢ina cigareta (Grafikon 19, lijevo). Pod navedenim pretpostavkama u 2026.,
2027., i 2028. moze se oCekivati rast prihoda od akciza na duhanske preradevine od 5,2%, 4,8% i
4,8% (Grafikon 19, desno).

Grafikon 19. Projekcije trendova na trziStu cigareta i akciza na duhan

Izvor: Podaci UIO i projekcije OMA

2.3. Akcize na derivate nafte

Prihodi od akciza na derivate nafte u odnosu na cijene nafte na svjetskom trziStu u dugoro¢nom
periodu

U periodu od 2006. do 2014.g. neto naplata akciza na derivate nafte bila je poprilicno ujednacena,
sa prosjekom od 426,5 mil KM (min 414,4 mil; max 441,7 mil KM). Sa druge strane, prosjecne
cijene nafte na svjetskom trzidtu u navedenom periodu snazno su varirale'®, a kretale su se
izmedu 61,7 i 111,6 dolara po barelu. ProsjeCne cijene nafte na svjetskom trziStu snazno su pale u
2015. godini, sSto je dovelo do pada cijena derivata na trziStu BiH i rasta neto naplate akciza na
derivate nafte. U periodu 2015-2019 godine, prosjecne godiSnje cijene nafte na svjetskom trzistu
kretale su se u rangu 43,6-71,3 dolara po barelu, a neto naplata akciza na derivate nafte u rangu
465,1-526,5 mil KM. Naredni period, 2020-2023 bio je jako turbulentan, kako po pitanju cijena
nafte tako i po pitanju naplate akciza na derivate nafte. Cijene derivata su jako pale u 2020.
godini (prosjek svega 42 dolara po barelu), a suprotno zakonima trziSne ekonomije, kao posljedica
restriktivnih mjera u borbi protiv virusa korona i posljedi¢nog gubitka potrosnje, pala je i neto
naplata akciza na derivate nafte (469,5 mil KM). Godine 2021. porasle su i cijene nafte na
svjetskom trzistu (na 70,9 dolara po barelu) ali i neto naplata akciza na derivate (524,4 mil KM)
zbog oporavka potrosSnje. Godine 2022. ponovo je nastupio pad neto naplate akciza (501,9 mil
KM) uz visoke cijene nafte na svjetskom trzistu (prosjek 100,9 dolara po barelu) zbog ratnih
desavanja u Ukrajini, a u 2023. godini su zabiljezena obrnuta kretanja (prosjecne cijene nafte na
svjetskom trziStu 82,5 dolara po barelu, neto naplata akciza na derivate nafte 522,1 mil KM). U
2024. godini su prosjeCne cijene nafte na svjetskom trzisStu iznosile 80,5 dolara po barelu, a neto
naplata akciza na derivate nafte 563,1 mil KM.

Na osnovu gore navedenog moze se zakljuciti da su cijene nafte na svjetskom trzistu mnogo vise
varirale od prikupljenih akciza na derivate nafte u BiH.

Sedmicne cijene dizel goriva na trZistu BiH

Sedmic&ne cijene dizel goriva'® su snazno varirale posljednjih godina. Ako posmatramo posljednjih
sedam godina, najniZze su bile 2020. godini (neponderirani prosjek 1,92 KM/I) a najvise u 2022.
godini (neponderirani prosjek 3,10 KM/I). U 2023. godini kretale su se izmedu 2,39 KM//l i 2,94
KM/l a u 2024. godini izmedu 2,34 KM/l i 2,77 KM/I. Raspolozivi podaci do 39. sedmice 2025.
godine pokazuju da su u tom dijelu godine cijene varirale u uskom rasponu 2,43 KM/l - 2,74 KM/I
(Grafikon 20 i Tabela 5).

8 podaci U.S. Energy Information Administration, Europe Brent Spot Price FOB, dolari po barelu
19 podaci International Road Transport Union-a preuzeti sa web stranice Vanjskotrgovinske komore BiH

Grafikon 20. Sedmicne cijene dizel goriva na trzistu BiH

Izvor: Izracun i prikaz OMA na osnovu International Road Transport Union-a preuzetih
sa web stranice Vanjskotrgovinske komore BiH

Tabela 5. Sedmicne cijene dizel goriva na trzistu BiH

do 39. s.
2019 2020 2021 2022 2023 2024 2025

prosjek 2,32 1,92 2,12 3,10 2,69 2,54 2,55
(neponderiran)
prosj. odst. 0,03 0,23 0,13 0,29 0,15 0,10 0,08
st.dev. 0,04 0,26 0,16 0,38 0,17 0,12 0,09
koef. var. (%) 1,89 13,56 7,51 12,09 6,37 4,74 3,66
min 2,26 1,50 1,80 2,29 2,39 2,34 2,43
max 2,41 2,36 2,40 3,66 2,94 2,77 2,74
raspon 0,15 0,86 0,60 1,37 0,55 0,43 0,31

Izvor: Izracun i prikaz OMA na osnovu International Road Transport Union-a preuzetih sa web stranice Vanjskotrgovinske
komore BiH

Struktura osnovice za akcize na derivate nafte

Zanimljivo je u dugoro¢nom periodu analizirati i kretanje kategorija potrosnje koje ulaze u
osnovicu za akcize. U odnosu na 2006. godinu, u 2024. godini je potrosnja dizel goriva porasla za
visokih 96%, dok se komponenta potrosnja benzina i ostalih derivata koji ulaze u osnovicu
(kerozin i loz ulje) skoro upolovila (-43% i -43,5%, respektivno).

U prvih devet mjeseci 2025. godine, do kada su dostupni podaci iz akciznih prijava, uvoz dizel
goriva je porastao za 3,3%, benzina za 5,3% a kerozina za 21,8%, u odnosu na isti period
prethodne godine. U istom periodu je uvoz loz ulja opao za 15,1%.

Projekcije akciza na derivate nafte za 2025. godinu

Pocetak 2025. godine je obiljezio pad naplate prihoda od akciza na derivate nafte (Grafikon 21,
lijevo). Nakon loSijeg starta u martu je ostvaren rast prihoda od akciza na derivate od 3,9%, no,
vec u aprilu je zabiljezen skroman rast. Ozbiljniji rast naplate akciza na derivate nafte ostvaren je
tek u maju, a u junu je ostvarena maksimalna stopa rasta od 15,4%. Medutim, poboljSanje je bilo
zakratko, jer su se trendovi pogorsali, prvo u julu, kada je ostvaren minimalni rast, a potom i u
avgustu, kada je zabiljezen pad naplate od -3,8%. Ipak, u septembru je ponovno ostvarena visoka
stopa rasta od 11,2% (Grafikon 21, lijevo). Nakon loSijeg starta kumulativha stopa rasta je
dostigla nulti rast tek u martu. PoboljSanje trendova naplate u nastavku godine je rezultiralo
kumulativhom stopom rasta od 4,2% na nivou polugodista. Medutim, oscilatorni trendovi u
posljednja tri mjeseca su smanjili kumulativhu stopu rasta na 3,4% (Grafikon 21, lijevo
Lkumulativ").

Grafikon 21. Trendovi u naplati akciza na derivate nafte

Izvor: Uprava za indirektno oporezivanja, izracun i prikaz OMA

Rast naplate u martu je u cijelosti anulirao pad iz prva dva mjeseca 2025., te je ostvaren
minimalni kvartalni rast od 0,1%. Radi se o najniZzoj kvartalnoj stopi rasta od 2023. godine
(Grafikon 21, desno). Snazan oporavak naplate akciza na derivate nafte u maju i junu je donio
rast u drugom kvartalu od 7,9%. Medutim, visoka stopa rasta u septembru nije mogla u vecoj
mjeri neutralizirati loSije trendove u julu i avgustu, te je u trecem kvartalu 2025. ostvaren rast od
samo 2,1%.

Imajuéi u vidu sve navedeno, a na osnovu projekcija makroekonomskih pokazatelja, kretanja
cijena na svjetskom trzistu nafte i cijena derivata na trzistu BiH, te posljednjih trendova naplate
akciza i sezonske sheme naplate koja ne ukljucuje godine sa specificnostima, projektirana stopa
rasta neto prihoda od akciza na derivate nafte za 2025. godinu iznosi 3,8%.

Projekcije akciza na derivate nafte za 2026-2028
Iz prethodnog teksta se mogu izvuéi zakljuéci da su snazne turbulencije cijena u proteklom

periodu zajedno sa kretanjima relevantnih makroekonomskih indikatora odredile potrosnju
derivata nafte na trziStu BiH, a time i prikupljene prihode po osnovu akciza na derivate nafte koji

imaju znacajan udio u ukupnim prihodima od indirektnih poreza. Posto je potroSnja derivata nafte
cjenovno neelasti¢na,?® neto prihodi od akciza na derivate nafte bili su izuzetno stabilni.

Projekcije akciza na derivate nafte za period 2026-2028 prate projekcije relevantnih
makroekonomskih pokazatelja. U 2026., 2027. i 2028. godini planirane su stabilne stope rasta
prihoda od akciza na derivate nafte i to: 2,6%, 3% i 3,1%, respektivho (Grafikon 22).

Grafikon 22. Neto prihodi od akciza na derivata nafte (naplata i projekcije)

Izvor: Podaci UIO i projekcije OMA

2.4. Ostalo

Za razliku od pozitivhog trenda u naplati akciza na duhanske preradevine i derivate nafte, naplata
akciza na kahvu iz mjeseca u mjesec se pogorsSava. Visoka stopa rasta u septembru ipak nije
mogla kompenzirati negativne trendove iz prethodnih mjeseci tako da je za devet mjeseci
ostvaren pad od 3,7% (Grafikon 23, lijevo, ,kumulativ").

Kvartalna poredenja u posljednje dvije godine pokazuju snazne oscilacije kvartalnih stopa rasta,
no, u apsolutnom iznosu prihoda razlike nisu znacajne. U prvom kvartalu 2025. ostvaren je
minimalan rast prihoda od akciza na kahvu od 0,1% (Grafikon 23, desno). Pogorsanje trendova
naplate akciza na kahvu u maju i junu imalo je za posljedicu negativnu stopu rasta od -8,1% na
nivou drugog kvartala 2025. Snazni oporavak naplate prihoda od akciza na kahvu u septembru je
ublazio negativne trendove iz prethodna dva mjeseca, te je na nivou treceg kvartala ostvaren pad
prihoda od akciza od -2,7%.

20 1zradun elasti¢nosti potraznje derivata nafte u BiH dostupan je u OMA Biltenu 237/238, www.oma.uino.gov.ba

Grafikon 23. Trendovi u naplati akciza na kahvu

Izvor: Uprava za indirektno oporezivanja, izracun i prikaz OMA

Naplata akciza na grupaciju proizvoda koju Cine pivo, vino, alkohol, alkoholna i bezalkoholna pica
je u periodu januar - septembar 2025. bila za 4,3% veca naplata u istom periodu 2024. Rastu je
najviSe doprinijela naplata akciza u julu (Grafikon 24, lijevo). Kvartalna poredenja pokazuju
oprec¢ne trendove u naplati akciza. U prvom kvartalu je ostvaren pad od -4,1%, a u drugom
kvartalu 2025. rast od 5,8% (Grafikon 24, desno). Visok rast naplate u tre¢em kvartalu donio je
stopu rasta od Cak 11,1%.

Grafikon 24. Trendovi u naplati ostalih kategorija akciza

Izvor: Uprava za indirektno oporezivanja, izracun i prikaz OMA

Trendovi u strukturi naplaéenih akciza su razliciti ovisno o vrsti akciznih proizvoda. Generalni
zakljucak koji se moze izvesti jeste da je mjesecna naplata osciliraju¢a, a da je kumulativina
naplata akciza u zoni pozitivhog rasta, sa tendencijom rasta kod akciza na alkohol i alkoholna pica.

Pregled kvartalnih stopa rasta ukazuju na moguce trendove u Cetvrtom kvartalu 2025. Primjetan
je snazan trend rasta kod akciza na alkohol i alkoholna piéa, te akciza na pivo. Treba napomenuti
da je visok rast nalate akciza na pivo u treéem kvartalu u vecoj mjeri posljedica naplate starog
duga po osnovu akciza, te ima jednokratan uticaj na naplatu i kao takav se iskljucuje iz tekuceg
trenda koji je osnov za projekcije prihoda. Kod akciza na bezalkoholna piéa trendovi su pogorsani,
a kod akciza na vino naplata je u negativnoj zoni rasta (Grafikon 25).

Grafikon 25. Kvartalni trendovi u naplati akciza, 2025

Izvor: Uprava za indirektno oporezivanja, izracun i prikaz OMA

Prihodi od ostalih kategorija akciza (alkohol i alkoholna pica, pivo, vino, bezalkoholna pic¢a i kahva)
nemaju znacajno ucesée u ukupnim prihodima od akciza. Njihove projekcije rade se zasebno za
svaku kategoriju akciznog proizvoda, a zasnovane su na istorijskoj sezonskoj shemi naplate
pojedinih kategorija akciza (koja ne ukljucuje godine sa specificnostima), naplati u prva tri
kvartala 2025. godine, te kretanjima i projekcijama makroekonomskih pokazatelja. Projektirana
stopa rasta zbirno svih ostalih neto prihoda od akciza za 2025. godinu iznosi 2,5%. U 2026., 2027.
i 2028. godini planirane su stabilne stope rasta ovih prihoda po stopama: 2%, 1,9% i 1,6%,
respektivno.

3. Carine
3.1. Projekcije prihoda od carina za 2025

U 2025. nastavljen je trend pozitivhih stopa rasta prihoda od carina iz prethodne godine (Grafikon
26, lijevo). Medutim, nakon visoke stope rasta u januaru od 18,8%, Sto je najvisSa stopa od
avgusta 2024., uocCava se trend usporavanja stope rasta, da bi u avgustu bio zabiljezen i pad
naplate prihoda od carina od -0,6%, prvi put od februara 2021. godine. Snazno usporavanje
mjesecnih stopa rasta tokom godine, uzrokovano niZzim stopama rasta uvoza (Grafikon 26, desno)
imalo je za posljedicu smanjivanje kumulativhe stope rasta na 6,6% za devet mjeseci 2025.
(Grafikon 26, lijevo ,kumulativ®).

Grafikon 26. Trendovi u naplati carina

Izvor: Uprava za indirektno oporezivanja, Agencija za statistiku BiH, izracun i prikaz OMA

Grafikon 27. Kvartalni trendovi u naplati carina

Izvor: Uprava za indirektno oporezivanja, izracun i prikaz OMA

Podaci o naplati PDV-a na uvoz i carina su indirektno ukazivali na trend rasta uvoza (Grafikon 26,
desno). Na osnovu pregleda trendova kod uvoza i prihoda od carina moze se zakljuciti da je rast
carina u pet mjeseci bio znacajno iznad rasta uvoza, Sto signalizira da je brzi rast imao uvoz
dobara koji je pod rezimom carina od uvoza ostalih roba na koje se ne primjenjuje carina. S druge
strane, u aprilu, maju i avgustu diskrepanca je u korist uvoza. Kvartalna poredenja naplate
prihoda od carina pokazuju da je na nivou prvog kvartala stopa rasta iznosila 10%, Sto je nize za
1,5 p.p. nego u tre¢em i Cetvrtom kvartalu 2024. (Grafikon 27). I pored snaznog rasta naplate
carina u junu losiji ucinci u aprilu i maju su imali za posljedicu znatno nizu stopu rasta u drugom
kvartalu od 4,4%. To je ujedno najniZza kvartalna stopa rasta prihoda od carina u posljednje Cetiri
godine. Snazni rast naplate carina u julu i septembru se pozitivho odrazio na stopu rasta u trecem
kvartalu 2025. koja iznosi 5,9% (Grafikon 27).

Prema podacima UIO u periodu I-IX 2025. godine ostvarena je stopa rasta uvoza od 4,1% u
odnosu na isti period prethodne godine. Prema projekcijama DEP-a, na nivou godine ¢e biti
ostvarena viSa stopa rasta uvoza od 6,3%. Imajuéi u vidu trendove naplate prihoda od carina i
kretanje uvoza, za 2025. godinu se projektira neto naplata carina u iznosu od 618 mil KM, Sto je
za 6,5% vise od naplate u prethodnoj godini.

3.2. Projekcije prihoda od carina za period 2026-2028

Liberalizacija vanjske trgovine dovela je do snaznog pada prihoda od carina. Sa 650,4 mil KM u
2007. godini, neto prihodi od carina pali su na svega 211 mil KM u 2013. godini. Od 2014. godine
zabiljeZen je Sestogodisnji trend blagog rasta ovih prihoda, doseZuc¢i nivo od 300,6 mil KM u 2019.
godini. U 2020. godini, sa pandemijom koronavirusa, neto prihodi od carina su ponovo pali na
262,2 mil KM, dok su u periodu 2021-2024 zabiljezili snazan oporavak, te su u 2024. godini
iznosili 580,1 mil KM. Projekcije prihoda od carina (Okvir 4) zasnovane su na trendovima naplate,
a prate projekcije kretanja uvoza. U 2026., 2027. i 2028. godini planirane su stope rasta prihoda
od carina od 4,2%, 5,2% i 5,6%, respektivno (Grafikon 28).

Grafikon 28. Neto prihodi od carina (naplata i projekcije)

Izvor: Podaci UIO i projekcije OMA

Okvir 4: Projekcije prihoda od carina

2024 2025 2026 2027 2028
Projekcije, KM 580,1 618,0 644,0 677,5 715,4
Projekcije, % rasta 6,5% 4,2% 5,2% 5,6%
Projekcije, % BDP 1,1% 1,1% 1,1% 1,1% 1,1%

4, Putarina
4.1. Projekcije prihoda od putarine za 2025

Iako se obracunavaju po istom principu, stope rasta prihoda od putarine su bile niZze nego stope
rasta akciza na derivate nafte, zbog razlika u osnovici i oslobadanjima. Negativni trendovi u
naplati putarine su trajali Cetiri mjeseca. Rast naplate putarine u martu i aprilu je bio skroman, a
time i nedovoljan da se anulira deficit iz prva dva mjeseca. Pozitivan rast naplate u maju, junu i
septembru je doveo kumulativhu stopu rasta u pozitivhu zonu rasta, tako da je za devet mjeseci
ostvaren kumulativni rast od 3,3% (Grafikon 29, lijevo).

Grafikon 29. Trendovi u naplati putarine

Izvor: Uprava za indirektno oporezivanja, izracun i prikaz OMA

Kvartalna poredenja pokazuju da su negativni trendovi u naplati putarine rezultirali padom prihoda
u prvom kvartalu 2025. od -0,3% (Grafikon 29, desno). Radi se o prvom kvartalu sa negativnim
rastom u posljednje dvije godine. Medutim, zbog snaZnog rasta naplate putarine u maju i junu u
drugom kvartalu 2025. ostvaren je rast od 7,5%. LoSija naplata u dva mjeseca treceg kvartala
imala je za posljedicu nizu kvartalnu stopu rasta od 2,3%.

Projektirani iznos neto naplate putarine u 2025. godini iznosi 759,7 mil KM, Sto je za 3,7% viSe
nego u prethodnoj godini. U skladu sa rjeSenjima Vijeca za drzavnu pomo¢, projekcije prihoda od
putarine podrazumijevaju naplatu putarine za sve obveznike, osim za Zeljeznice.

4.2. Projekcije prihoda od putarine za period 2026-2028

Na dugoro¢nu dinamiku prihoda od putarine najviSse su uticale izmjene stopa oporezivanja. Do
2009. godine, ucesce prihoda od putarine nije bilo znacajno u prihodima od indirektnih poreza. Sa
rastom stope namjenske putarine na sredini 2009. godine,?! prihodi od putarine imaju znacéajnije
ucesée u indirektnim porezima. Posmatrano u apsolutnim iznosima, u periodu 2009-2014 neto
prihodi od putarine su se kretali u rasponu 250,2-307 mil KM. Sa padom cijena nafte na svjetskom
trziStu i cijena derivata nafte na trzistu BiH, u 2015. godini rastu prihodi od putarine. U periodu
2015-2017, neto prihodi od putarine su se kretali u rasponu 320,5-382,7 mil KM. U februaru
2018. godine ponovo dolazi do rasta stope namjenske putarine??, a neto prihodi od putarine
biljeze nagli skok naplate. U periodu 2018-2023 kretali su se u rasponu 584-677,7 mil KM, a
znacajno kolebanje u ovom periodu posljedica je restriktivnih mjera u borbi protiv virusa korona,
rata u Ukrajini i posljedi¢nih ogromnih razlika u cijenama nafte na svjetskom trziStu i derivata
nafte na trzisStu BiH. U 2024. godini prihodi od putarine su iznosili 732,3 mil KM.

Projekcije putarine prate projekcije relevantnih makroekonomskih pokazatelja (Okvir 5). Imajudi u
vidu rjesenja Vije¢a za drzavnu pomoc¢ BiH, projekcije prihoda od putarine podrazumijevaju
naplatu putarine za sve obveznike, osim za Zeljeznice. U 2026., 2027. i 2028. godini planirane su
stope rasta prihoda putarine od 2,6%, 3% i 3,1%, respektivno (Grafikon 30).

Okvir 5: Projekcije prihoda od putarine

2024 2025 2026 2027 2028
Projekcije, KM 732,3 759,7 779,5 802,9 827,7
Projekcije, % rasta 3,7% 2,6% 3,0% 3,1%
Projekcije, % BDP 1,3% 1,3% 1,3% 1,3% 1,2%
Grafikon 30. Neto prihodi od putarine (nhaplata i projekcije)

Izvor: Podaci UIO i projekcije OMA

21 Na sredini 2009. godine, novim Zakonom o akcizama uvedena je namjenska putarina za finansiranje autoputeva u
iznosu od 0,10 KM/I. Time je ukupna stopa putarine povecana sa 0,15 KM/l na 0,25 KM/I.
22 Izmjenama Zakona iz 2017. godine (primjena od februara 2018. godine) ¢lan koji regulie osnovicu i iznos putarine je
izmijenjen. Stopa namjenske putarine je povecana sa 0,10 KM/l na 0,25 KM/I, a razdvojena je na 0,20 KM/I za izgradnju
autoputeva i 0,05 za izgradnju i rekonstrukciju drugih puteva. Time je ukupna stopa putarine povecana sa 0,25 KM/I na
0,40 KM/I.

v RIZICI

Imajudi u vidu ogromne nepoznanice u trenutku izrade projekcija o daljem odvijanju situacije na
medunarodnom planu vezano za ratna deSavanja u svijetu, te koriStene pretpostavke (DEP,
makroekonomske projekcije), istiCemo da postoje znacajni rizici za ostvarenje projekcija prihoda
od indirektnih poreza. S obzirom na osnhovne postavke projekcija indirektnih poreza i ukupne
ekonomske uslove u BiH i u svijetu, ostvarenje projektiranog nivoa prihoda od indirektnih poreza u
periodu 2025-2028 je podlozno sljedeé¢im rizicima:

(1) svim rizicima za ostvarenje projektiranih makroekonomskih pokazatelja (DEP) i

(2) rizicima koji se odnose na samu naplatu prihoda od indirektnih poreza i borbu protiv sive

ekonomije.

Makroekonomski rizici

Projekcije prihoda od indirektnih poreza su usko vezane za projekcije makroekonomskih
pokazatelja DEP-a. Svi rizici koje DEP pominje u svojim projekcijama po automatizmu
predstavljaju i rizike za projekcije prihoda od indirektnih poreza, posto svako odstupanje
realizacije DEP-ovih parametara od njihovih projektiranih vrijednosti neizbjezno dovodi i do
odstupanja realiziranih od projektiranih prihoda od indirektnih poreza.

Povrat PDV-a na kupovinu prvog stambenog objekta

Izmjene®® Zakona o PDV-u kojima se uvodi pravo na povrat PDV-a na kupovinu prvog stambenog
objekta stupile su na snagu 12.04.2025. Iako je izmjenama Zakona predvideno donoSenje izmjena
Pravilnika o primjeni Zakona o PDV-a, kojima Ce se precizirati uvjeti za primjenu prava na povrat
PDV-a, u roku od 60 dana, zbog sloZzenosti materije, sagledavanja svih mogucih situacija koje
mogu nastati u praksi i sprovodenja obavezne procedure e-konsultacija, u vrijeme revidiranja
projekcija prihoda od indirektnih poreza izmjene Pravilnika nisu donesene, tako da nije poznat
poCetak isplata povrata PDV-a. Iz tog razloga nije moguce procijeniti statiCke efekte na naplatu
indirektnih poreza u smislu gubitaka prihoda od PDV-a. Medutim, dinamicka analiza za naredne
godine trebala bi uzeti u obzir procjene kretanja makroekonomskih pokazatelja, te cjenovnu
elasti¢nost potraznje za stanovima. Kao mogudéi rizik elasticne potraznje za stanovima jeste
neutralizacija pozitivhih efekata povrata PDV-a za fizicke osobe. S obzirom da se radi o
znacajnom iznosu olaksSice rast potraznje za stanovima izazvane pravom na povrat PDV-a moze
imati za posljedicu rast cijena stanova, sto moze odvratiti potencijale kupce od kupovine stanova
(odlaganjem ili odustajanjem od kupovine), kao i ostale kupce koji ne bi imali pravo na povrat
PDV-a. To bi, u konacnici, moglo anulirati olakSicu koja se odobrava kupcima stanova, ¢ime bi se
izgubio osnovni cilj izmjene Zakona o PDV-u.

Potencijalni rizici u vezi oslobadanja plaéanja putarine

Rjesenja Vije¢a za drzavnu pomo¢ BiH u vezi oslobadanja putarine za rudnike i termoelektrane
nose odredene rizike po naplatu indirektnih poreza. Prema saznanjima, neki od privrednih
subjekata, koji su bili korisnici oslobadanja putarine, su pokrenuli postupke pred Sudom BiH za
naknadu Stete, tj. povrat placene putarine za 2023., a Sud je donio prvostepene presude kojima
nalaze isplatu povrata putarine obveznicima. Nije poznato koliko je privrednih subjekata podnijelo
tuzbe za povrat putarine, niti je mogudée predvidjeti konacni ishod postupaka. Imajuéi u vidu
rjeSenja Vijeca, projekcije prihoda od putarine za period 2025-2028 podrazumijevaju naplatu
putarine za sve obveznike, osim za Zeljeznice. Drugaciji ishod eventualnih pravnih postupaka
korisnika porezne olaksSice (tj. konaCne presude Suda u korist obveznika) podrazumijevao bi
obavezu povrata prethodno plaéene putarine obveznicima, Sto implicira manju naplatu putarine u
odnosu na projekcije.

23 Sluzbeni glasnik BiH" br. 20/25 od 04.04.2025.

S obzirom na navedene nepoznanice potrebno je sagledati maksimalnu magnitudu negativnog
uticaja isplate povrata obveznicima kojima to omoguéava Zakon o akcizama. Prema podacima?®* iz
2022., posljednje godine u kojoj su oslobadanja pla¢anja putarine primijenjena na rudnike i
termoelektrane, navedenu olaksicu su iskoristila 22 privredna subjekta i dvije entitetske
zeljeznice. Koli¢ina dizela koja je u navedenoj godini oslobodena putarine a koju su iskoristili
rudnici i termoelektrane izosila je 54,6 mil litara, iz ¢ega proizilazi da je oslobadanje putarine
iznosilo 21,8 mil KM. Oslobadanje putarine se nije primjenjivalo u 2023., 2024. i 2025. godini.
Stoga bi maksimalni negativni iznos povrata putarine za tri godine iznosio 65,4 mil KM, na bazi
podataka iz 2022. i uz zadrZavanje istog obima poslovnih aktivnosti rudnika i termoelektrana u
protekle tri godine.

Uvodenje americkih sankcija Naftnoj industriji Srbije

Uvodenje americkih sankcija Naftnoj industriji Srbije (NIS) moglo bi se pozitivho odraziti na
potrosnju derivata u BiH odnosno naplatu akciza na derivate nafte, putarine i pripadajuceg dijela
PDV-a na Jedinstveni racun UIO BIH. Imajudéi u vidu povoljnije cijene derivata nafte u BiH u
odnosu na okruZenje i ¢lanice EU?>, mogu¢ je rast njihovog prometa u pograni¢nim krajevima
izmedu BiH i Srbije, te pojava tzv. ,tank turizma"“, koji podrazumijeva namjerno skretanje Slepera
sa velikim rezervoarima sa uobicajenih ruta i transport preko teritorije BiH, u cilju koristenja
jeftinijih derivata kako bi se ustedjelo na troskovima transporta®.

Ukidanje carina na uvoz roba porijeklom iz SAD

Prijedlog ukidanja carina na uvoz roba porijeklom iz SAD u BiH, koji je iniciran u prolje¢e 2025.,
podrazumijevao je privremeno ukidanje carina do potpisivanja sporazuma o slobodnoj trgovini
izmedu BiH i SAD. U meduvremenu su SAD uvele dodatne carine na uvoz roba iz BiH. Imajudi u
vidu da je nedavno?’ Upravni odbor UIO prihvatio mi$ljenje UIO o ovoj inicijativi, eventualno
ukidanje carina na uvoz roba porijeklom iz SAD moze predstavljati rizik po projekcije prihoda od
carina.

Prema statickoj procjeni, koja je zasnovana na podacima UIO o napla¢enim uvoznim dazbinama
prema porijeklu robe u 2024., gubici prihoda od indirektnih poreza bi iznosili 17,2 mil KM, u dijoj
strukturi se 14,7 mil KM odnosi na prihode od carina, a ostatak na pripadajuc¢i PDV-e (Okvir 6).
Dinamicka procjena gubitka prihoda uzima u obzir sve pretpostavke koje su koriStene prilikom
izrade projekcija prihoda od carina i prihoda od PDV-a u periodu 2025-2028. U navedenom
periodu ukupni gubici prihoda od indirektnih poreza (carine i PDV-e) bi se kretali od 18,3 mil KM u
2025. do 21,1 mil KM u 2028., sto predstavlja 2,5% prihoda od carina, 0,2% ukupnih prihoda od
indirektnih poreza, odnosno 0,03% BDP (Okvir 6).

Okvir 6. se odnosi na procjene iznosa prihoda od carina i pripadaju¢eg PDV-a na uvoz roba
porijeklom iz SAD u BiH na nivou ditave godine. Naime, to bi bili iznosi procijenjenog gubitka
ukoliko bi primjena izmjene politike zapoclela od 1. januara za konkretnu godinu. S obzirom da u
vrijeme izrade projekcija prihoda od indirektnih poreza nije poznato da li ¢e se inicijativa
razmatrati u nadleznim institucijama, konkretan iznos gubitka modéi ¢ée se procijeniti srazmjerno

24 1zvor: Izvjestaj UIO o realizaciji Odluke o koli¢inama dizel goriva na koje se ne plac¢a putarina za 2022. godinu za period
01.01.-31.12.2022. godine po korisnicima oslobadanja.
25 Vid. European Commission, Weekly Oil Bulletin, 9 October 2025
26 pojava ,tank turizma" je detektirana u EU prije 15-tak godina, kada su analize pokazale da u uslovima postojanja
razli¢itih stopa akciza u ¢lanicama EU medunarodne prevoznicke kompanije, tankajuci gorivo u clanicama gdje su akcize
na gorivo (a time i maloprodajne cijene) najnize, vode odredenu «mikro-fiskalnu» politiku. Ovakom poslovnom politikom,
koja se bazira na razlikama u poreznoj konkurentnosti izmedu zemalja, kompanije ostvaruju direktne fiskalne ustede na
troskovima goriva, dok drzava u kojoj kupuju gorivo ostvaruje dodatne fiskalne prihode, vecu zaposlenost i rast u
odredenim sektorima.
27 10. sjednica UO UIO, odrzana 05.09.2025.

eventualnoj duzini primjene izmjene zakonodavstva u godini, odnosno broju mjeseci primjene
ukidanja carina porijeklom iz SAD.

Okvir 6: Procjena gubitaka zbog ukidanja carina na uvoz iz SAD

gubici: 2024 2025 2026 2027 2028
prihodi od PDV-a (mil KM) 2,5 2,6 2,8 2,9 3,0
prihodi od carina (mil KM) 14,7 15,7 16,3 17,2 18,1
ukupno gubici prihoda (mil KM) 18,3 19,1 20,0 21,1
kao % prihoda od
carina 2,5% 2,5% 2,5% 2,5%
kao % prihoda od ind.poreza 0,2% 0,2% 0,2% 0,2%
kao % BDP 0,03% 0,03% 0,03% 0,03%
Izvor: Uprava za indirektno oporezivanje (Izvjestaj o naplacenim dazbinama po porijeklu za 2024); DEP (BDP
2025-2028); projekcije OMA (2025-2028); izracun OMA.

U rizike koji mogu ugroziti izvrSenje projekcija naplate prihoda od indirektnih poreza u sferi
politike i administriranja indirektnim porezima moZemo ubrojati sljedece:
- Slabljenje borbe protiv crnog trzista duhanskih preradevina nakon okoncanja harmonizacije
poreznog opterec¢enja cigareta u BiH sa standardima EU;
- Slabljenje borbe protiv PDV prevara, pogotovo u sferi povrata, koji, u situaciji pada
zaposlenosti i nelikvidnosti obveznika postaju atraktivni za prevare;
- Predlaganje izmjena politike indirektnog oporezivanja kao Sto su: diferencirane stope PDV-
a, privremeno ukidanje akciza na derivate ili povrat za medunarodni transport, zahtjevi za
oslobadanjem ili isplatu povrata za promet u zemlji i sl.

Dodatak: Posljednje projekcije medunarodnih institucija
i. Projekcije Evropske komisije (EK)

Na osnovu Tabele 6. mogu se vidjeti projekcije realnog rasta BDP-a i inflacije za period od 2024.
do 2026. godine iz posljednjih projekcija EK (prolje¢e 2025). Za 2024. godinu je procijenjeno da je
u EU ostvaren realni rast BDP-a od 1%, dok se za 2025. i 2026. godinu projektuju stope rasta od
1,1% i 1,5%, respektivno. Sto se tice stope inflacije u EU, procjenjuje se da ¢e pasti sa 2,6% u
2024. godini na 2,3% u 2025., te na 1,9% u 2026. godini.

Tabela 6. Projekcije EK, prolje¢e 2025

Projekcija Realni rast BDP-a (%) Inflacija (%

2024 2025 2026 2024 2025 2026
Euro zona 0,9 0,9 1,4 2,4 2,1 1,7
EU 1,0 1,1 1,5 2,6 2,3 1,9

Izvor: European Economic Forecast, Spring 2025

ii. Projekcije Medunarodnog monetarnog fonda (MMF)

Posljednje projekcije MMF-a datiraju iz oktobra 2025. godine. Prema navedenom izvoru,
procjenjuje se da je globalni rast u 2024. godini iznosio 3,3%, te da Ce stope rasta u 2025. i 2026.
godini iznositi 3,2% i 3,1%, respektivno (Tabela 7).

Osim projekcija za svjetsku ekonomiju, u Tabeli 7. predstavljene su MMF-ove projekcije za
Eurozonu.

Tabela 7. Projekcije realnog rasta BDP-a, MMF, oktobar 2025

Projekcija
2024 2025 2026
World Output 3,3 3,2 3,1
Euro Area 0,9 1,2 1,1

Izvor: IMF, World Economic Outlook Update, October 2025.
jii. Projekcije Evropske centralne banke (ECB)

U projekcijama ECB iz septembra 2025. godine oCekuje se da ¢e prosjecni godisnji rast realnog
BDP-a u Eurozoni iznositi 1,2% u 2025. godini, te da ¢e iznositi 1,0% u 2026. i 1,3% u 2027.
godini.

Tabela 8. Projekcije ECB rasta BDP-a i inflacije za Eurozonu, septembar 2025.
2024 2025 2026 2027

Realni BDP 0,8 1,2 1,0 1,3

Inflacija mjerena HICP-om 2,4 2,1 1,7 1,9
Izvor: Projekcije ECB iz septembra 2025. godine; www.ecb.europa.eu

Kretanje prihoda od akciza na kahvu
(piSe: Mirjana Popovié, strucni savjetnik - makroekonomista)

Uvod

Akcize predstavljaju jedan od najznaclajnijih oblika indirektnih poreza i imaju vaznu ulogu u
fiskalnom sistemu svake zemlje. Njihova osnovna svrha je obezbjedivanje stabilnih prihoda
budzZetu, ali i regulacija potrosnje odredenih proizvoda, najcesce onih koji se smatraju luksuznim
ili Cija prekomjerna upotreba moZe imati negativne eksterne efekte.

Kahva zauzima posebno mjesto medu proizvodima na koje se obralunavaju akcize. Akcize na
kahvu u Bosni i Hercegovini (u daljem tekstu: BiH) regulisane su Zakonom o akcizama u BiH?® i
obracunavaju se po kilogramu uvezene robe. Zbog svoje rasprostranjene upotrebe i stabilne
potraznje, akcize na kahvu predstavljaju stabilan izvor prihoda. Procijenjena godisnja potrosSnja
kahve u BiH iznosi oko Sest kilograma po stanovniku?’, $to zemlju svrstava medu najvele
potrosace kahve u regionu. Akcize na kahvu direktno uti¢u na fiskalne prihode, ali i na trZiste, od
maloprodajnih cijena do potrosackih navika stanovnistva. Ova procjena pokazuje da je kahva
siroko konzumiran proizvod, sto opravdava njeno pracenje u okviru fiskalne analize.

Cilj analize je detaljni prikaz trendova naplate prihoda od akciza na kahvu u posmatranom
periodu, identifikovanje faktora koji su uticali na njihovo kretanje, mogudci pravci razvoja i
preporuke za unapredenje fiskalne politike u ovom segmentu. Posebna paZnja biée posveéena
sezonskim oscilacijama i vezi sa Sirim makroekonomskim kretanjima i navikama potrosaca.

Sazetak

Ovaj rad je nastavak analiza objavljenih u prethodnim brojevima biltena Odjeljenja®® i prati
naplatu prihoda od akciza na kahvu u BiH za godisnji period od 2021. do 2024. godine, uz detaljan
uvid u kvartalne podatke do treceg kvartala 2025. godine i mjeseéne podatke do septembra 2025.
godine. Kako je sva kahva koja se prodaje na trziStu BiH uvozna, promjene u naplati direktno
zavise od obima uvoza i kretanja prosjecnih maloprodajnih cijena kahve.

Metodoloski okvir

Analiza se zasniva na podacima Uprave za indirektno oporezivanje BiH, uz interne preracune i
prikaz u sistemu Odjeljenja za makroekonomsku analizu (u daljem tekstu: OMA). Svi pokazatelji
izraZeni su u nominalnim vrijednostima, bez prilagodavanja inflaciji. Godisnje i kvartalne stope
rasta izracunate su na osnovu uporedivih perioda prethodne godine.

28 Sluzbeni glasnik BiH", br. 49/09, 49/14, 60/14, 91/17, 50/22
2% pProcjena potro$nje po stanovniku izvedena je na osnovu podataka Uprave za indirektno oporezivanje BiH o ukupnom
uvozu kahve (oko 18 miliona kilograma godisnje) i procijenjenog broja stanovnika (~3 miliona). Na osnovu toga, godiSnja
potrosnja iznosi priblizno 6 kg po stanovniku.
30 O politici oporezivanja kahve i naplati prihoda od akciza na kahvu vi$e u: Popovi¢, M. (2022) “Analiza naplate prihoda od
akciza na kahvu”; OMA bilten br. 207/208. O kretanjima naplate ovih prihoda i teku¢im trendovima vise u: Popovi¢ M.
(2023) “Analiza naplate prihoda od akciza na kahvu”, OMA bilten br. 221/222; Popovi¢ M. (2024) “Analiza kretanja prihoda
od akciza na kahvu” OMA bilten br. 233/234.

Obuhvat analize

e Godisnja naplata prihoda od akciza na kahvu
Prikaz godisnjih prihoda od akciza na kahvu (2021°1-2024°°) j izracun stope rasta (2022-
2024).

e Godisnje kretanje uvoza kahve
Analiza uvozne koli¢ine kahve (2021-2024) i medugodisnjih stopa rasta (2022-2024),
radi sagledavanja veze izmedu obima uvoza i haplate akciza.

e Kvartalna naplata prihoda od akciza na kahvu
Prikaz kvartalnih kretanja naplate (Q1 2021-Q3 2025°°) | kvartalne stope rasta (Q1
2022-Q3 2025), sa naglaskom na sezonske oscilacije.

e Mjesecna naplata prihoda od akciza na kahvu
Detaljna mjese&na dinamika naplate (januar 2021-septembar 2025°°) | mjeseéne stope
rasta (januar 2022-septembar 2025).

e Prosjecna cijena mljevene kahve
Kretanje mjesetne prosjecne maloprodajne cijene (januar 2021 - septembar 2025) |
izracun mjesecne stope rasta (januar 2022 - septembar 2025).

e Povezanost varijabli
Uporedna analiza kako uvoz, cijena i sezonalnost utiCu na naplatu akciza i dugorocCne
trendove prihoda.

Ovaj pregled omogucava sagledavanje dugorocCnih trendova, sezonskih uticaja i faktora koji
oblikuju prihod od akciza na kahvu u BiH.

1. Godisnje kretanje prihoda od akciza na kahvu i uvoza kahve

Prihodi od akciza na kahvu u BiH c¢ine relativno mali udio u ukupnim prihodima od akciza, krecéudi
se izmedu 1,7% i 2,3% tokom posmatranog perioda. Iako je njihov fiskalni zna¢aj manji u odnosu
na akcize na duhan ili gorivo, ovi prihodi imaju stabilan karakter i odrazavaju nivo uvoza, a
posljedi¢no i nivo potrosnje kahve.

Grafikonom jedan prikazano je kretanje godiSnje naplate prihoda od akciza na kahvu za period
2021-2024. godine, u milionima KM.

31 Zbog pojave pandemije Covid-19, 2020. godina nije relevantna za poredenje
32 posljedniji raspolozivi godi$nji podaci
33 posljedniji raspolozivi kvartalni podaci
34 posljednji raspoloZivi mjeseéni podaci

Grafikon 1. GodiSnja naplata prihoda od akciza na kahvu (u mil. KM)

Izvor: Podaci Uprave za indirektno oporezivanje BiH, prikaz OMA
Najveca naplata ostvarena je 2021. godine, s iznosom blizu 35 miliona KM. U 2022. i 2023. godini
biljezi se blagi pad prihoda, sto mozZe ukazivati na smanjenje potrosnje kahve ili uvozne koli¢ine.

Tokom 2024. zabiljezen je umjereni oporavak, ali prihodi i dalje ostaju ispod nivoa iz 2021.
godine.

Grafikonom dva prikazana je godiSnja stopa rasta prihoda od akciza na kahvu u periodu od 2022.
do 2024. godine.

Grafikon 2. GodiSnja stopa rasta prihoda od akciza na kahvu

Izvor: Podaci Uprave za indirektno oporezivanje BiH, prikaz OMA

Pad naplate 2022. godine od 8,7% rezultat je kombinovanog efekta smanjenog uvoza sirove
kahve i rasta cijena na svjetskom trzistu, Sto je ograniCilo domacu potrosnju. 2023. godina
pokazuje gotovo stagnaciju, sa blagim dodatnim smanjenjem od 0,5%, dok 2024. donosi preokret
sa rastom od 2,9%, Sto ukazuje na blagi oporavak u naplati ovih prihoda. Ovi podaci jasno

pokazuju da je najvedi negativni trend zabiljezen 2022. godine, dok je 2024. obiljezena umjerenim
rastom i stabilizacijom naplate.

Sumirano, kretanje prihoda od akciza na kahvu u zadnje dvije godine pokazuje visok stepen
otpornosti u poredenju s drugim kategorijama akciznih prihoda. Oporavak u 2024. godini ukazuje
na stabilizaciju potrosnje i prilagodavanje trzista nakon poremecaja izazvanih rastom cijena i
globalnim lancima snabdijevanja u prethodnim godinama.

Grafikonom tri prikazano je uporedno kretanje prihoda od akciza na kahvu u milionima KM (lijeva
vertikalna skala) i kretanje ukupno uvezene koli¢ine kahve po kg (desna vertikalna skala) u BiH za
period 2021-2024.

Grafikon 3.
Kretanje prihoda od akciza i uvoza kahve u BiH (2021-2024)

Izvor: Podaci Uprave za indirektno oporezivanje BiH, prikaz OMA

Uodljivo je da oba pokazatelja imaju slican obrazac kretanja, pad u 2022. godini, stabilizaciju u
2023. i blagi rast u 2024. godini. Medutim, u 2024. se primjecuje razilaZzenje trendova, dok uvoz
kahve biljezi blago smanjenje, prihodi od akciza pokazuju rast. S obzirom da se akciza na kahvu
placa prilikom uvoza po kilogramu®®, ovakvo kretanje moZe se objasniti promjenom u strukturi
uvoza, odnosno veéim uceSéem przene kahve, na koju se primjenjuje visa akcizna stopa, u odnosu
na sirovu kahvu. Pored toga, blagi porast prihoda moze ukazivati i na unapredenje kontrole i
naplate akciza od strane Uprave za indirektno oporezivanje. Time se potvrduje da prihodi od
akciza ne zavise isklju¢ivo od koli¢ine uvezene kahve, vec¢ i od njenog sastava i strukture po
vrstama proizvoda.

Budud¢i da razlika izmedu kretanja prihoda od akciza i uvoza kahve ukazuje na promjene u
strukturi uvoza, u nastavku analize dat je detaljniji godisnji pregled uvoza kahve po vrstama
proizvoda, izraZzen u kilogramima, te pripadajuce godiSnje stope rasta. Tako je, grafikonom Cetiri
prikazano kretanje uvoza kahve na godiSnjem nivou za period 2021-2024. godine.

3 Za:
a) Sirovu kahvu 1,50 KM
b) Przenu kahvu (u zrnu ili mljevena) 3,00 KM
c) Ljuske i opne prZene kahve i ostali proizvodi od kahve 3,50 KM

Grafikon 4. Godisnji uvoz kahve (po kg)

Izvor: Podaci Uprave za indirektno oporezivanje BiH, prikaz OMA

Sirova kahva podlijeZe niZoj akciznoj stopi ali ¢ini vedéi obim uvoza, Sto pojasnjava razloge razliCitih
trendova. Analiza ukazuje na vedi pad uvoza sirove kahve u 2022. godini koja je koli¢inski znatno
veca u odnosu na przenu kahvu i ostale proizvode od kahve. Takode, veéi pad uvoza ostalih
proizvoda od kahve zabiljezen je u svim analiziranim godinama.

Promjene u strukturi uvoza takode sugerisu blagu diverzifikaciju trzista, uz rast uvoza przene
kahve i nizu zastupljenost skupljih proizvoda od kahve. Ovi trendovi prate Sire regionalne obrasce
potrodnje®®, gdje se potrodadi sve vide okre¢u gotovim i prakti¢nim proizvodima, ali uz zadrzavanje
tradicionalnih navika konzumacije.

Grafikonom pet prikazana je godiSnja stopa rasta uvoza sirove kahve, przene kahve i ostalih
proizvoda od kahve za period od 2022-2024. godine.

36 Obrada autora na osnovu podataka Eurostata, Medunarodne organizacije za kahvu (ICO) i nacionalnih statisti¢kih izvora:
European Coffee Federation, European Coffee Report 2022/2023 — PDF-izvjestaj (https://www.ecf-coffee.org/wp-
content/uploads/2023/05/European-Coffee-Report-2022-2023.pdf?utm source=chatgpt.com); Izvjestaj Centre for the
Promotion of Imports from developing countries (CBI) pod nazivom What is the demand for coffee on the European
market?

Grafikon 5. Godisnja stopa rasta uvezene kahve
15.0%

10.0%

5.0%

0.0% |

' 2022 2023 024
-5.0% : ‘

-10.0%

-15.0%
-20.0%
-25.0%
-30.0%

-35.0%
m % rasta sirove kahve m% rasta priene kahve m % rasta ostalih proizvoda od kahve

Izvor: Podaci Uprave za indirektno oporezivanje BiH, prikaz OMA

U 2022. godini zabiljezen je pad uvoza sirove kahve (-13,1%) i ostalih proizvoda od kahve (-
24,9%), dok je uvoz przene kahve neznatno smanjen (-0,3%) u odnosu na 2021. godinu. Trend
smanjenja ostalih proizvoda od kahve nastavljen je i u 2023. godini (-9,7%), dok je uvoz sirove i
przene kahve u istoj godini blago u porastu.

U 2024. godini kretanja uvoza pojedinih kategorija kahve su razli¢ita. Uvoz sirove kahve blago je
smanjen (-2,0%) Sto ukazuje na stabilizaciju i moguce prilagodavanje zaliha u preradivackoj
industriji nakon veéeg pada u prethodne dvije godine. Nasuprot tome, uvoz przene kahve ostvario
je snazan rast od 12,7%, Sto sugeriSe rast potrosnje gotovih proizvoda i poveéanu domacu
potraznju, vjerovatno podstaknutu promjenom potrosackih navika i rastom maloprodajnog trzista.
Nasuprot tome, uvoz ostalih proizvoda od kahve biljezi znacajan pad (-32,1%), Sto mozZe biti
posljedica niZe potraznje za preradenim i skupljim proizvodima, kao i smanjenog uvoza izvan
osnovnih kategorija kahve. Ukupno posmatrano, struktura uvoza u 2024. godini ukazuje na
povratak tradicionalnoj potrosnji i orijentaciju prema osnovnim vrstama kahve, uz istovremeni
oporavak trzista przene kahve.

Kljuéni nalazi pokazuju da je naplata akciza na kahvu u periodu od 2021. do 2024. godine imala
blagu silaznu putanju s privremenom stabilizacijom u prosloj godini, da su oscilacije
najvise povezane s promjenama u uvozu sirove kahve i cijenama na svjetskom trzistu,
te da potrosnja przene kahve postepeno raste, odrazavajuéi promjene u potrosackim
navikama.

2. Kvartalno kretanje prihoda od akciza na kahvu

Analiza kvartalnih podataka omogucava detaljniji uvid u kratkoro¢ne promjene i sezonske obrasce
u naplati prihoda od akciza na kahvu. Za razliku od godisnjih podataka, koji prikazuju agregirane
vrijednosti, kvartalni podaci otkrivaju periodi¢ne oscilacije u prihodima koje mogu biti rezultat
promjena u potrosnji, uvoznim aktivnostima, cijenama kahve na svjetskom trzistu ili sezonskim
efektima u domacoj potraznji.

Grafikonom Sest prikazana je kvartalna naplata prihoda od akciza na kahvu za period od prvog
kvartala (Q1) 2021. do trec¢eg kvartala (Q3) 2025. godine, u milionima KM.

Grafikon 6. Kvartalna naplata prihoda od akciza na kahvu (u mil. KM)

Izvor: Podaci Uprave za indirektno oporezivanje BiH, prikaz OMA

Kvartalni podaci o naplati prihoda od akciza na kahvu u posmatranom periodu pokazuju izrazene
oscilacije s blagim trendom pada od 2022. godine. Najvisi nivo naplate zabiljezen je u Cetvrtom
kvartalu 2021, Sto se moZe povezati s povecanom potroSnjom nakon pandemijskog oporavka i
rastom uvoza kahve u tom periodu. Najniza kvartalna naplata zabiljezena je u prvom kvartalu
2023, nakon c¢ega se stabilizuje na nesto niZzem nivou, uz umjeren pad u prvoj polovini tekuce
godine, Sto moze ukazivati na zasi¢enje trziSta i promjene u potrosackim navikama, kao i rast
cijena sirove kahve na svjetskom trzistu.

U cilju potpunijeg sagledavanja kretanja prihoda od akciza na kahvu, uz apsolutne iznose naplate
prikazana je i kvartalna stopa rasta ovih prihoda. Ovaj pokazatelj omogucava da se prate
relativne promjene izmedu uzastopnih kvartala, odnosno da se uole periodi ubrzanja ili
usporavanja rasta prihoda. Na taj nacin moguce je preciznije identifikovati kratkoro¢ne promjene
u dinamici naplate, sezonske efekte i potencijalne vanjske uticaje.

Grafikonom sedam prikazana je kvartalna stopa rasta prihoda od akciza na kahvu za period Q1
2022 - Q3 2025. godine, a u odnosu na isti kvartal prethodne godine.

Grafikon 7. Kvartalna stopa rasta prihoda od akciza na kahvu

15%
10%
5% I I
0% H N e 3
B ‘&»’%”Q S-S %@i’@@”ﬁ@é@i’%@? S
-10%
-15%
-20%

® % rasta

Izvor: Podaci Uprave za indirektno oporezivanje BiH, prikaz OMA

Kretanje kvartalne stope rasta prihoda od akciza na kahvu u analiziranom periodu pokazuje
izrazene oscilacije, s naizmjeni¢nim fazama rasta i pada. Najveéi pad zabiljezen je u drugom
kvartalu 2022. godine, kada su prihodi od akciza na kahvu smanjeni za 15,3%, Sto je posljedica
smanjenog uvoza i slabije potrosnje usljed rasta cijena i inflatornih pritisaka. Najvedi rast
zabiljeZzen je u drugom kvartalu 2023. godine 12,6%, uz oporavak trziSta i stabilizaciju cijena
sirove kahve. Tokom 2024. godine primjetan je umjeren i povremen rast izuzev u drugom
kvartalu, dok 2025. obiljezava blago negativan trend, Sto moZe ukazivati na usporavanje
potrosnje i prelazak dijela potrosaca na jeftinije brendove ili zamjenske proizvode.

3. Mjesecno kretanje prihoda od akciza na kahvu

Analiza mjesec¢nih podataka omogucava detaljnije pracenje kratkoroCnih promjena u kretanju
prihoda i identifikovanje sezonskih obrazaca koji se ne mogu uociti na godiSnjem ili kvartalnom
nivou. Mjesecno kretanje ovih prihoda pruza dodatne informacije o promjenama u potrosnji i
uvoznoj aktivnosti, koje mogu biti rezultat kretanja cijena kahve na svjetskom trzistu ili promjena
potrosackih navika.

Mjesec¢na dinamika kretanja naplate prihoda od akciza na kahvu prikazana je grafikonom osam za
period od januara 2021. godine do septembra 2025. godine, u milionima KM.

Grafikon 8. Mjesecna naplata prihoda od akciza na kahvu (u mil. KM)

Izvor: Podaci Uprave za indirektno oporezivanje BiH, prikaz OMA

S obzirom na to da kahva nije sezonski proizvod poput bezalkoholnih i alkoholnih pica ili piva, ¢ija
potrosnja zavisi od vremenskih uslova i godiSnjih doba, mjesec¢ne oscilacije u naplati prihoda od
akciza na kahvu ne mogu se povezati sa sezonalnim faktorima. Na potrosnju kahve i kretanje ovih
prihoda prvenstveno utic¢u spoljni i trzisni faktori, kao Sto su poremecaji u lancima snabdijevanja,
promjene cijena sirove kahve na svjetskom trzistu, troskovi transporta, pakovanja i valutni kurs.

Iako je svjetska cijena kahve u porastu, potroSnja se ne smanjuje znacajno, jer kahva spada u
proizvode s niskom cjenovnom elasticnoS¢u potraznje, dio je svakodnevne potrosnje i navika
stanovnistva.

Prikaz mjeseCne stope rasta prihoda od akciza na kahvu omogucava detaljnije sagledavanje
kratkoro¢nih promjena u dinamici naplate ovih prihoda. Ovaj pokazatelj je od znacaja jer ukazuje
na pravac i intenzitet promjena u odnosu na isti mjesec prethodne godine, ¢ime se uocavaju
periodi ubrzanja ili usporavanja rasta, ali i eventualne nepravilnosti u naplati koje mogu biti
posljedica promjena u uvozu, cijenama ili fiskalnim politikama.

Grafikonom devet prikazana je mjeseCna stopa rasta prihoda od akciza na kahvu za period januar
2022-septembar 2025. godine, a u odnosu na isti mjesec prethodne godine.

Grafikon 9. Mjesecna stopa rasta prihoda od akciza na kahvu

Izvor: Podaci Uprave za indirektno oporezivanje BiH, prikaz OMA

MjesecCna stopa rasta ovih prihoda pokazuje izrazitu volatilnost, s Cestim izmjenama pozitivnih i
negativnih vrijednosti. Najveéi pad zabiljezen je u novembru 2023. godine, kada je stopa rasta
pala za 36,4%, dok je najviSi rast ostvaren u novembru 2024. godine 32,3%. Ovakva kretanja
odrazavaju osjetljivost trziSta kahve na promjene cijena na svjetskom trzistu i varijacije u uvoznim
tokovima. U 2025. godini primjetna je nesto stabilnija dinamika, uz blaze oscilacije, Sto ukazuje na
djelimi¢no prilagodavanje trzista nakon perioda povecane nestabilnosti u prethodnim godinama.

4. Mjesecno kretanje cijene kahve

Pracenje mjesecnog kretanja cijene kahve u BiH vazno je jer omogucava sagledavanje uticaja
trzisnih faktora na potrosnju, uvozne troskove i fiskalne prihode po osnovu akciza. Cijena kahve,
kao jednog od naj¢es¢e konzumiranih napitaka, direktno uti¢e na potrosSacke obrasce i ukupnu
potrosnju domacdinstava, a posredno i na dinamiku naplate prihoda od akciza i PDV-a.

U posljednjem periodu zabiljeZzen je znacajan rast prosjecne potrosacke cijene mljevene kahve na
domacem trzistu, Sto je rezultat kombinovanih efekata globalnih i domacdih faktora. Na svjetskom
trziStu, rast cijena uzrokovan je prije svega klimatskim nepogodama, suSsama i smanjenim
prinosima u prethodnom periodu u najveéim zemljama proizvodad¢ima kahve, poput Brazila i
Vijetnama. Ograni¢ena ponuda dovela je do rasta cijena sirove kahve na berzama, Sto se, uz
vremenski odmak, preliva i na domacde trziste.

Dodatni pritisak na rast cijena dolazi od povecanih troskova transporta, energenata, ambalaze i
osiguranja, kao i poremecaja u globalnim lancima snabdijevanja i geopolitickih tenzija koje uticu
na tokove medunarodne trgovine. U takvim uslovima, uvozne cijene rastu, Sto se prenosi na
maloprodajne cijene i potrosace.

Zbog toga je prikaz mjeseCnog kretanja cijena kahve u BiH vazan za razumijevanje vremenske
dinamike prenosa globalnih Sokova na domacde trziste i njihovog uticaja na fiskalne prihode. Rast
cijena moze privremeno povecati vrijednost uvoza i prihode od akciza, ali u duzem roku moze
imati suprotan efekat ako dovede do smanjenja potrosnje.

Ovi podaci pruzaju vazan uvid u promjene potrosackih cijena i dopunjuju analizu kretanja uvoza i
prihoda od akciza, jer omogucavaju procjenu kako se promjene na globalnom trzistu i valutni
pritisci odrazavaju na domacu potrosnju i fiskalne tokove.

Grafikonom 10 prikazano je mjesecno kretanje prosjecne potrosacke cijene mljevene kahve u BiH
po kilogramu za period od januara 2021. do septembra 2025. godine u KM?’ (lijeva vertikalna
skala) i mjesecna stopa rasta prosjecne potrosacke cijene kahve za period od januara 2022. do
septembra 2025. godine (desna vertikalna skala).

Grafikon 10. Prosjecna potrosacka cijena mljevene kahve po kg (u KM) i % rasta

Izvor: Podaci Agencije za statistiku BiH*®, prikaz OMA

Prosje¢na potrosacka cijena mljevene kahve u BiH po jednom kilogramu, prikazana mjesecno za
period januar 2021-septembar 2025. godine, imala je stagnirajucu stopu rasta tokom prvih osam
mjeseci 2021. godine, nakon cega je od septembra iste godine zabiljezen kontinuiran rast sve do
poCetka 2023. godine. Tokom 2023. godine i u prvoj polovini 2024. godine cijene su se
stabilizovale, bez znacajnijih oscilacija, da bi od jula 2024. godine uslijedio izrazit rast koji se
nastavio i tokom 2025. godine.

Najvisa prosjecna potrosacka cijena mljevene kahve zabiljezena je u septembru 2025. godine,
kada je iznosila gotovo 30 KM po kilogramu, Sto predstavlja povecanje od 59,3% u odnosu na isti
mjesec prethodne godine. Ovaj nagli rast ukazuje na snazan inflatorni pritisak na domacem trzistu
kahve, koji se najvjerovatnije prenio iz globalnih lanaca snabdijevanja i trziSnih Sokova u
proizvodnji i transportu kahve.

U vrijeme visokih cijena potrosaci Cesto mijenjaju obrasce kupovine — prelaze na konzumaciju
kahve kod kuée umjesto u ugostiteljskim objektima, biraju instant ili mjeSovite vrste kahve
umjesto svjeze mljevene, ili se odluCuju za jeftiniju Robustu umjesto skuplje Arabike. Iako je
kahva u potrosnji stanovnistva uglavnom kategorisana kao potreba, a ne luksuz, Sirenje raspona
cijena i veca dostupnost zamjena cine potrosnju elasti¢nijom, pa rast cijena ima sve izrazeniji
negativan efekat na ukupnu potrosnju.

37 Posljedniji raspolozivi podaci BHAS

Iz sveobuhvatne analize moze se zakljuditi da je rast cijena kahve u posljednjem periodu kljucni
faktor koji je doveo do smanjenja potrosnje i uvoza kahve, a time i do smanjenja prihoda od
akciza na ovaj proizvod. Ovaj trend se posebno vidi od sredine 2024. godine, kada rast cijena
znacajno nadmasuje rast dohodaka stanovnistva, sto ogranic¢ava kupovnu mo¢.

S obzirom na to da je globalno trziste kahve i dalje nestabilno i podlozno promjenama usljed
klimatskih rizika, poremecaja u lancima snabdijevanja i promjena u troskovima transporta, dalji
rast cijena na domacem trzistu ostaje moguc¢. Opravdana je zabrinutost da bi dodatni rast cijene
mogao dovesti do jos izraZzenijeg smanjenja potrosnje, uvoza i fiskalnih prihoda po osnovu akciza.

Iako domacde vlasti ne mogu direktno uticati na kretanje cijena kahve na svjetskom trzistu, u
kriznim situacijama mogucée je reagovati mjerama poput privremenog ograni¢enja marzi ili
odredenih poreznih olakSica, kako bi se sprijeilo dodatno optereenje potrosaca i ocuvala
stabilnost prihoda od akciza.

Zakljucak

Analiza kretanja prihoda od akciza na kahvu u BiH u analiziranom periodu pokazuje snaznu
povezanost izmedu globalnih trzisnih kretanja, uvoznih cijena i domace potrosnje. Iako je kahva
tradicionalno stabilan i Siroko rasprostranjen proizvod u potrosnji domacdinstava, posljednjih
godina postaje sve osjetljivija na globalne promjene cijena i poremecaje u lancima snabdijevanja.

Rast berzanskih cijena kahve, uzrokovan klimatskim nepogodama u najveéim zemljama
proizvodaclima, povecanim troskovima transporta i energenata, te geopolitickim nestabilnostima,
doveo je do kontinuiranog rasta maloprodajnih cijena na domacem trzistu.

U takvim uslovima dolazi do promjene potrosackih navika, smanjenja koli¢inske potrosnje,
prelaska na jeftinije vrste kahve ili zamjene proizvodima niZzeg kvaliteta. To moze da se direktno
odrazi na smanjenje uvoza, a posljedi¢no i na nize prihode od akciza, uprkos nominalno visim
cijenama. Dakle, rast cijena nije rezultirao vecéim fiskalnim prilivima, ve¢ naprotiv, ukazuje na
smanjenje usljed slabljenja potrosnje.

Ovi trendovi potvrduju potrebu da se kretanje cijena kahve posmatra ne samo kao trzisni
indikator, ve¢ i kao vazan element fiskalne i potroSacke politike. Praéenje mjesecnih kretanja
cijena i uvoza kahve omogucava pravovremenu procjenu mogucih rizika po prihode od akciza i
planiranje mjera za ublazavanje negativnih efekata. U situacijama kada dode do naglih skokova
cijena, ciljano ograni¢avanje marzi ili privremene fiskalne mjere mogu pomodi u ocuvanju
potrosnje i stabilnosti javnih prihoda.

Zakljucno, trziste kahve ostaje pod snaznim uticajem globalnih faktora koje domace vlasti ne
mogu direktno kontrolisati. Ipak, pazljivim pracenjem, pravovremenim prilagodavanjem politika i

boljim informisanjem potrosaca moguce je ublaziti negativne posljedice rasta cijena i osigurati
odrzivost prihoda od akciza na ovaj znacajan proizvod u strukturi javnih finansija BiH.

